
Монгол Улсын Их Хурлын 2018 оны хаврын ээлжит чуулганы Төрийн байгуулалтын байнгын хорооны 6 дугаар сарын 27-ны өдөр
/Лхагва гараг/-ийн хуралдааны гар тэмдэглэл
Төрийн байгуулалтын байнгын хорооны дарга Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 11 цаг 32 минутад Төрийн ордны “Их эзэн Чингис хаан” танхимд эхлэв. 


Чөлөөтэй: О.Баасанхүү, Ж.Батзандан, С.Бямбацогт, Г.Занданшатар, Б.Наранхүү, Н.Цэрэнбат;


Тасалсан: Л.Оюун-Эрдэнэ.

Төрийн байгуулалтын байнгын хорооны дарга Д.Лүндээжанцан Эрдэнэт үйлдвэрийн 40 жилийн ой тохиож байгаатай холбогдуулан мэндчилгээ дэвшүүлэв.

Улсын Их  Хурлын гишүүн Д.Эрдэнэбат ”Монгол Улсын Их Хурлын 2018 оны 45 дугаар тогтоолд нэмэлт, өөрчлөлт оруулах тухай” Улсын Их Хурлын тогтоолын төслийг хойшлуулах санал гаргасантай холбогдуулан Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал тайлбар хийж, уг асуудлыг хойшлуулав.

Улсын Их Хурлын гишүүн Д.Эрдэнэбат, Ж.Батзандан нар үг хэлэв.
Нэг. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн нэгтгэсэн төсөл болон хамт өргөн мэдүүлсэн бусад хуулийн төслүүд /Улсын Их Хурлын  гишүүн Д.Хаянхярваа, С.Бямбацогт нарын 16 гишүүн өргөн мэдүүлсэн, нэгтгэсэн төслийн анхны хэлэлцүүлэг үргэлжилнэ/ 

Хуралдаанд Төрийн байгуулалтын байнгын хорооны ажлын албаны зөвлөх Э.Баярмаа, референт Б.Төгсцэнгэл нар байлцав.
Улсын Их Хурал дахь Ардчилсан намын бүлгийн дарга, Улсын Их Хурлын гишүүн Д.Эрдэнэбат Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн нэгтгэсэн төсөл болон хамт өргөн мэдүүлсэн бусад хуулийн төсөлтэй холбогдуулан 2018 оны 6 дугаар сарын 20-ны өдрийн Байнгын хороон дээр авсан завсарлага дууссан тухай мэдэгдэв. /11:59/

Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн нэгтгэсэн төсөл болон хамт өргөн мэдүүлсэн бусад хуулийн төслүүд талаар Төрийн байгуулалтын байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Д.Лүндээжанцан: Улсын Их Хурлын  гишүүн Д.Эрдэнэбатын гаргасан, 1.Төслийн 1 дүгээр зүйлийн 6 дахь заалт болох “Монгол Улсын Үндсэн хуульд нэмэлт, өөрчлөлт оруулах хуулийн төслийг хэлэлцэх журам” гэсэн Гурав1 дүгээр бүлгийг хасах гэсэн саналыг дэмжье гэсэн санал хураалт явуулъя.


Зөвшөөрсөн:             9

Татгалзсан:               2

Бүгд:                        11

81.8 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Д.Лүндээжанцан үг хэлэв.

Д.Лүндээжанцан: 1.Төслүүдийг нэгтгэхдээ Улсын Их Хурлын гишүүн С.Бямбацогт нарын 16 гишүүний өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг суурь болгон хэлэлцэх гэсэн саналыг дэмжье гэсэн санал хураалт явуулъя.


Зөвшөөрсөн:           11

Татгалзсан:               0

Бүгд:                        11

100 хувийн саналаар дэмжигдлээ.
2.Төслийн 1 дүгээр зүйлийн 3 дахь заалтад заасан 101.1.4 дэх заалтыг хасах саналыг дэмжье гэсэн санал хураалт явуулъя.


Зөвшөөрсөн:           11

Татгалзсан:               0

Бүгд:                        11

100 хувийн саналаар дэмжигдлээ.
3.Дээрх санал дэмжигдсэнтэй холбогдуулан төслийн 1 дүгээр зүйлийн 3 дахь заалтын 101.1.5 дахь заалтын дугаарыг 101.1.4 гэж, төслийн 4 дүгээр зүйлийн "101.1.6” гэснийг “101.1.5” гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн:           11

Татгалзсан:               0

Бүгд:                        11

100 хувийн саналаар дэмжигдлээ.

4.Төслийн 1 дүгээр зүйлийн 3 дахь заалт буюу 6.18 дахь хэсгийг хасах гэсэн саналаар санал хураалт явуулаагүй болно.

5.Төслийн 1 дүгээр зүйлийн 7 дахь заалтын 322.2 дахь хэсэг, 4 дүгээр зүйлийн 32.3.5 дахь заалтын “10 өдрийн” гэснийг “15 өдрийн” гэж тус тус өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн:           11

Татгалзсан:               0

Бүгд:                        11

100 хувийн саналаар дэмжигдлээ.
6.Төслийн 2 дугаар зүйлийн 4.3 дахь хэсгийн “хуралдааныг” гэснийг "хуралдааны санал хураалтыг” гэж, “хуралдаантай” гэснийг “хуралдааны санал хураалттай” гэж өөрчлөх  гэсэн саналыг дэмжье гэсэн санал хураалт явуулъя.


Зөвшөөрсөн:           11

Татгалзсан:               0

Бүгд:                        11

100 хувийн саналаар дэмжигдлээ.
7.Төслийн 2 дугаар зүйлийн 8.6 дахь хэсгийн "бөгөөд санаатайгаар худал мэдээлэл өгсөн бол түүнийг огцруулах, төрийн албанаас халах үндэслэл болно" гэснийг хасах, “2 дахь” гэснийг “3 дахь” гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн:             9

Татгалзсан:               2

Бүгд:                        11

81.8 хувийн саналаар дэмжигдлээ.
8.Төслийн 4 дүгээр зүйлд заасан 10.2 дахь хэсэгт оруулж байгаа өөрчлөлтийг хасаж, төслийн 2 дугаар зүйлд “10 дугаар зүйлийн 10.2 дахь хэсэгт “Хэлэлцэх асуудалтай холбогдолгүй болон хууль зөрчсөн асуудлаар санал гаргасан бол санал хураалт явуулахгүй.” гэсэн 2 дахь өгүүлбэр,” гэж нэмэх гэсэн саналыг дэмжье гэсэн санал хураалт явуулъя.


Зөвшөөрсөн:           11

Татгалзсан:               0

Бүгд:                        11

100 хувийн саналаар дэмжигдлээ.
9.Төслийн 4 дүгээр зүйлийн "37 дугаар зүйлийн 37.2 дахь хэсэг,” гэснийг хасах гэсэн саналыг дэмжье гэсэн санал хураалт явуулъя.


Зөвшөөрсөн:           11

Татгалзсан:               0

Бүгд:                        11

100 хувийн саналаар дэмжигдлээ.
10.Төслийн 6 дугаар зүйлийн “2018 оны 10 дугаар сарын 01-ний өдрөөс” гэснийг “2019 оны 04 дүгээр сарын 05-ны өдрөөс” гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн:             9

Татгалзсан:               2

Бүгд:                        11

81.8 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Д.Эрдэнэбатын тавьсан асуултад ажлын хэсгийн ахлагч, Улсын Их Хурлын гишүүн Л.Энх-Амгалан хариулж, тайлбар хийв.

Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийн талаар Төрийн байгуулалтын байнгын хорооноос гаргасан зарчмын зөрүүтэй саналын томьёоллоор санал хураалт явуулав.

М.Энхболд: 1.Төслүүдийг нэгтгэхдээ Улсын Их Хурлын гишүүн С.Бямбацогт нарын 16 гишүүний өргөн мэдүүлсэн Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг суурь болгон хэлэлцэх гэсэн саналыг дэмжье гэсэн санал хураалт явуулъя.


Зөвшөөрсөн:           11

Татгалзсан:               0

Бүгд:                        11

100 хувийн саналаар дэмжигдлээ.
2.Төслийн 1 дүгээр зүйлийн 1 дэх заалт буюу 6.6.7 дахь заалтыг хасах гэсэн саналыг дэмжье гэсэн санал хураалт явуулъя.


Зөвшөөрсөн:             9

Татгалзсан:               2

Бүгд:                        11

81.8 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Д.Эрдэнэбат үг хэлэв.
3.Дээрх санал дэмжигдсэнтэй холбогдуулан төслийн 2, 3 дугаар зүйлийн 6.7, 6.15 дахь хэсэгт оруулж байгаа өөрчлөлтийг тус тус хасах гэсэн саналыг дэмжье гэсэн санал хураалт явуулъя.


Зөвшөөрсөн:             8

Татгалзсан:               3

Бүгд:                        11

72.7 хувийн саналаар дэмжигдлээ.
4.Төслийн 1 дүгээр зүйлийн 3 дахь заалт буюу 6.18 дахь хэсгийг хасах гэсэн саналыг дэмжье гэсэн санал хураалт явуулъя.


Зөвшөөрсөн:           10

Татгалзсан:               1

Бүгд:                        11

90.9 хувийн саналаар дэмжигдлээ.
5.Төслийн 1 дүгээр зүйлийн 2 дахь заалт буюу 6.17 дахь хэсгийн “3-аас дээш удаа” гэснийг, 4 дэх заалт буюу 37.1.11 дэх заалтыг “илтэд санаатайгаар” гэснийг тус тус хасах гэсэн саналыг дэмжье гэсэн санал хураалт явуулъя.


Зөвшөөрсөн:           10

Татгалзсан:               1

Бүгд:                        11

90.9 хувийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Н.Амарзаяа Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 12 цаг 19 минутад хэлэлцэж дуусав.
Хоёр. Монгол Улсын нэгдсэн төсвийн 2017 оны гүйцэтгэл, Засгийн газрын санхүүгийн нэгтгэсэн тайлан болон “Монгол Улсын 2017 оны төсвийн гүйцэтгэлийг батлах тухай” Улсын Их Хурлын тогтоолын төсөл /Засгийн газар 2018.06.18-ны өдөр өргөн мэдүүлсэн, анхны хэлэлцүүлэг, санал, дүгнэлтээ Төсвийн зарлагын дэд хороонд хүргүүлнэ/
Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төрийн нарийн бичгийн дарга С.Наранцогт, мөн яамны Төрийн сангийн газрын дарга М.Батхуяг, Санхүүжилт, тайлан бүртгэлийн хэлтсийн дарга Н.Мөнхсүх, Санхүүгийн бодлогын газрын Өрийн удирдлагын хэлтсийн дарга Б.Сүх-Очир, Монгол Улсын Ерөнхий аудиторын орлогч С.Бүрэнбат, Үндэсний аудитын газрын Санхүүгийн аудитын газрын захирал Ц.Наранчимэг, мөн газрын менежер Я.Самбууням, Г.Гүнжидмаа нар оролцов. 
Хуралдаанд Төрийн байгуулалтын байнгын хорооны ажлын албаны зөвлөх Д.Зүмбэрэллхам, референт Б.Төгсцэнгэл нар байлцав.

Монгол Улсын нэгдсэн төсвийн 2017 оны гүйцэтгэл, Засгийн газрын санхүүгийн нэгтгэсэн тайлан болон “Монгол Улсын 2017 оны төсвийн гүйцэтгэлийг батлах тухай” Улсын Их Хурлын тогтоолын төслийн талаарх танилцуулгыг Сангийн сайд Ч.Хүрэлбаатар, Үндэсний аудитын дүгнэлтийг Монгол Улсын Ерөнхий аудиторын орлогч С.Бүрэнбат нар танилцуулав.
Тогтоолын төсөл болон аудитын дүгнэлттэй холбогдуулан Улсын Их Хурлын гишүүн Н.Амарзаяагийн тавьсан асуултад Үндэсний аудитын газрын Санхүүгийн аудитын газрын захирал Ц.Наранчимэг хариулж, тайлбар хийв.

Улсын Их Хурлын гишүүн Д.Лүндээжанцан үг хэлэв.

Байнгын хорооноос гарах санал, дүгнэлтийг Улсын Их Хурлын гишүүн Н.Амарзаяа Төсвийн зарлагын хяналтын дэд хорооны хуралдаанд танилцуулахаар тогтов.
Уг асуудлыг 12 цаг 34 минутад хэлэлцэж дуусав.
Гурав. Монгол Улсын Их Хурлын сонгуулийн 42 дугаар тойрогт нөхөн сонгууль товлон зарлах, санал авах өдрийг тогтоох тухай” Улсын Их Хурлын тогтоолын төсөл
Хэлэлцэж буй асуудалтай холбогдуулан Сонгуулийн ерөнхий хорооны дарга Ч.Содномцэрэн, мөн хорооны ажлын албаны дарга Д.Баяндүүрэн, нарийн бичгийн дарга Ц.Болдсайхан нар оролцов. 

Хуралдаанд Төрийн байгуулалтын байнгын хорооны ажлын албаны зөвлөх Д.Зүмбэрэллхам, референт Б.Төгсцэнгэл, Ц.Болормаа нар байлцав.


Сонгуулийн ерөнхий хорооноос ирүүлсэн саналыг Сонгуулийн ерөнхий хорооны дарга Ч.Содномцэрэн танилцуулав.
Саналтай холбогдуулан Улсын Их Хурлын гишүүн Д.Лүндээжанцангийн тавьсан асуултад Сонгуулийн ерөнхий хорооны дарга Ч.Содномцэрэн хариулж, тайлбар хийв.

Улсын Их Хурлын гишүүн Д.Эрдэнэбат, Д.Лүндээжанцан нар үг хэлэв.

Д.Лүндээжанцан: Монгол Улсын Их Хурлын сонгуулийн 42 дугаар тойрогт нөхөн сонгууль товлон зарлах, санал авах өдрийг тогтоох тухай” Улсын Их Хурлын тогтоолын төслийг дэмжье гэсэн санал хураалт явуулъя.
Зөвшөөрсөн:                         12

Татгалзсан:                             0

Бүгд:                                      12
100.0 хувийн саналаар дэмжигдлээ.

Уг асуудлыг 12 цаг 51 минутад хэлэлцэж дуусав.
Дөрөв. “Улсын Их Хурлын гишүүний нөхөн сонгуульд техник хэрэгсэл хэрэглэх тухай” Улсын Их Хурлын тогтоолын төсөл
Хэлэлцэж буй асуудалтай холбогдуулан Сонгуулийн ерөнхий хорооны дарга Ч.Содномцэрэн, мөн хорооны ажлын албаны дарга Д.Баяндүүрэн, нарийн бичгийн дарга Ц.Болдсайхан нар оролцов. 

Хуралдаанд Төрийн байгуулалтын байнгын хорооны ажлын албаны зөвлөх Д.Зүмбэрэллхам, референт Б.Төгсцэнгэл, Ц.Болормаа нар байлцав.


Тогтоолын төслийг Төрийн байгуулалтын байнгын хорооны дарга Д.Лүндээжанцан танилцуулав.

Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно. 
Д.Лүндээжанцан: “Улсын Их Хурлын гишүүний нөхөн сонгуульд техник хэрэгсэл хэрэглэх тухай” Улсын Их Хурлын тогтоолын төслийг дэмжье гэсэн санал хураалт явуулъя.
Зөвшөөрсөн:                         12

Татгалзсан:                             0

Бүгд:                                      12
100.0 хувийн саналаар дэмжигдлээ.

Уг асуудлыг 12 цаг 53 минутад хэлэлцэж дуусав.
Тав. “Нөхөн, дахин сонгуулийн зардлын хэмжээг батлах тухай” Улсын Их Хурлын тогтоолын төсөл
Хэлэлцэж буй асуудалтай холбогдуулан Сонгуулийн ерөнхий хорооны дарга Ч.Содномцэрэн, мөн хорооны ажлын албаны дарга Д.Баяндүүрэн, нарийн бичгийн дарга Ц.Болдсайхан нар оролцов. 

Хуралдаанд Төрийн байгуулалтын байнгын хорооны ажлын албаны зөвлөх Д.Зүмбэрэллхам, референт Б.Төгсцэнгэл, Ц.Болормаа нар байлцав.


Тогтоолын төслийг Төрийн байгуулалтын байнгын хорооны дарга Д.Лүндээжанцан танилцуулав.

Тогтоолын төсөлтэй холбогдуулан Улсын Их Хурлын гишүүн Д.Эрдэнэбатын тавьсан асуултад Сонгуулийн ерөнхий хорооны дарга Ч.Содномцэрэн, мөн хорооны нарийн бичгийн дарга Ц.Болдсайхан нар хариулж, тайлбар хийв.
Улсын Их Хурлын гишүүн Д.Тогтохсүрэн үг хэлэв.
Д.Лүндээжанцан: “Нөхөн, дахин сонгуулийн зардлын хэмжээг батлах тухай” Улсын Их Хурлын тогтоолын төслийг дэмжье гэсэн санал хураалт явуулъя.
Зөвшөөрсөн:                        12

Татгалзсан:                            0

Бүгд:                                     12
100.0 хувийн саналаар дэмжигдлээ.
Байнгын хорооноос гарах санал, дүгнэлтүүдийг Улсын Их Хурлын гишүүн Д.Тогтохсүрэн Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 13 цаг 07 минутад хэлэлцэж дуусав.
Зургаа. “Монгол Улсын Их Хурлын 2018 оны намрын ээлжит чуулганаар хэлэлцэх асуудлын тухай” Улсын Их Хурлын тогтоолын төсөл

Хуралдаанд Төрийн байгуулалтын байнгын хорооны ажлын албаны зөвлөх Д. Зүмбэрэллхам, референт Б.Төгсцэнгэл нар байлцав.


Тогтоолын төслийг Төрийн байгуулалтын байнгын хорооны дарга Д.Лүндээжанцан танилцуулав.

Тогтоолын төсөлтэй холбогдуулан Улсын Их Хурлын гишүүн Д.Эрдэнэбатын  тавьсан асуултад Төрийн байгуулалтын байнгын хорооны дарга Д.Лүндээжанцан хариулж, тайлбар хийв.

Улсын Их Хурлын дарга М.Энхболд, Улсын Их Хурлын гишүүн Н.Энхболд нар үг хэлэв.

Д.Лүндээжанцан: “Монгол Улсын Их Хурлын 2018 оны намрын ээлжит чуулганаар хэлэлцэх асуудлын тухай” Улсын Их Хурлын тогтоолын төслийг дэмжье гэсэн санал хураалт явуулъя.
Зөвшөөрсөн:                        11

Татгалзсан:                            1

Бүгд:                                     12
91.7 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Лүндээжанцан Улсын Их Хурлын чуулганы нэгдсэн хуралдаанд танилцуулахаар тогтов.


Хуралдаан 2 цаг 01 минут үргэлжилж, 19 гишүүнээс 12 гишүүн ирж, 63.2 хувийн ирцтэйгээр 13  цаг 33 минутад өндөрлөв.

Тэмдэглэлтэй танилцсан:


ТӨРИЙН БАЙГУУЛАЛТЫН БАЙНГЫН 

ХОРООНЫ ДАРГА Д.ЛҮНДЭЭЖАНЦАН

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ 
М.НОМИНДУЛАМ

МОНГОЛ УЛСЫН ИХ ХУРЛЫН 2018 ОНЫ ХАВРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ 2018 ОНЫ 

6 ДУГААР САРЫН 27-НЫ ӨДӨР /ЛХАГВА ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Лүндээжанцан: Төрийн байгуулалтын байнгын хорооны ирц 52.6 хувь хүрсэн тул хуралдаан нээснийг мэдэгдье. 
Өнөөдөр Монголын бүтээн байгуулалтын ноён оргилын нэг Эрдэнэт үйлдвэрийн 40 жилийн ой болж байгаа юм. Энэ ойд манай Байнгын хорооны гишүүн Занданшатар, Баасанхүү, Содбилэг тэргүүтэй оролцож байна. Тэгэхээр манай Байнгын хорооны гишүүд бас нэлээн оролцож байна. Тэгээд ирцийн хувьд бол энэ гурван гишүүн чөлөөтэй байгаа гэдгийг хэлье. Ингээд Эрдэнэтчүүд, Эрдэнэтийн үе үеийн бүтээлч инженер техникийн ажилтан, бүх уурхайчдадаа 40 жилийн ойн баярын мэндийг Байнгын хорооныхоо өмнөөс өргөн дэвшүүлж байна. 
Хэлэлцэх асуудлаа танилцуулъя. 
1.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн нэгтгэсэн төсөл Улсын Их Хурлын гишүүн Д.Хаянхярваа, С.Бямбацогт нарын 16 гишүүн өргөн мэдүүлсэн нэгтгэсэн төслийн анхны хэлэлцүүлэг үргэлжилнэ.
2.Монгол Улсын нэгдсэн төсвийн 2017 оны гүйцэтгэл, Засгийн газрын санхүүгийн нэгтгэсэн тайлан болон “Монгол Улсын 2017 оны төсвийн гүйцэтгэлийг батлах тухай” Улсын Их Хурлын тогтоолын төсөл Засгийн газар 2018 оны 6 дугаар сарын 18-ны өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн зарлагын хяналтын дэд хороонд хүргүүлнэ.
3.Монгол Улсын Их Хурлын сонгуулийн 42 дугаар тойрогт нөхөн сонгууль товлон зарлах, санал авах өдрийг тогтоох тухай” Улсын Их Хурлын тогтоолын төсөл
4.“Монгол Улсын Их Хурлын сонгуулийн 42 дугаар тойрогт нөхөн сонгуульд техник хэрэгсэл хэрэглэх тухай” Улсын Их Хурлын тогтоолын төсөл
5.“Нөхөн, дахин сонгуулийн зардлын хэмжээг батлах тухай” Улсын Их Хурлын тогтоолын төсөл

6.”Монгол Улсын Их Хурлын 2018 оны 45 дугаар тогтоолд нэмэлт, өөрчлөлт оруулах тухай” Улсын Их Хурлын тогтоолын төсөл

7.“Монгол Улсын Их Хурлын 2018 оны намрын ээлжит чуулганаар хэлэлцэх асуудлын тухай” Улсын Их Хурлын тогтоолын төслийг тус тус хэлэлцэнэ. Хэлэлцэх асуудлаар өөр саналтай гишүүн байна уу? Д.Эрдэнэбат гишүүн.
Д.Эрдэнэбат: Баярлалаа. Улсын Их Хурлын даргын зөвлөл дээр яригдаагүй дахиад нэг асуудал ороод ирлээ. Энэ нь болохоор Улсын Их Хурлын 46 дугаар тогтоолтой холбоотой асуудал. Энд гишүүний бүрэн эрхийг түдгэлзүүлэх тухай Ерөнхийлөгчийн хоригийг  хүлээн авсантай холбоотой асуудал байх. Тэгэхдээ энэ төлөвлөгөөнд тусаж орж ирэх зайлшгүй шаардлагатай. Энэ асуудлаар энэ тогтоолын дараа гарч байгаа үр дагаврын асуудлаар манай бүлгийн байр суурь нэгтгэгдээгүй, яригдаагүй, олон хуулийн маргаантай сэдвүүд байгаа учраас үүнийг төлөвлөгөөт бусаар гэнэт ингэж оруулж ирэх нь би буруу гэж харж байгаа. Тийм учраас энэ тогтоолын төслийг өнөөдөр хэлэлцэх шаардлага байхгүй гэж бодож байна. 
Д.Лүндээжанцан: “Улсын Их Хурлын гишүүн Д.Муратын бүрэн эрхийг түдгэлзүүлэх эсэх тухай” Улсын Их Хурлын 45 дугаар тогтоолд тавьсан Ерөнхийлөгчийн хоригийг Улсын Их Хурал 2018 оны 6 дугаар сарын 22-ны өдрийн нэгдсэн хуралдаанаараа хэлэлцээд хоригийг хүлээгээд авсан байна. Түүнээс өмнө даргын дэргэдэх зөвлөл хуралдсан. Хоригийн асуудал хэлэлцэгдээгүй байсан учраас яах вэ, ийх вэ гэдэг асуудал бол гарч ирнэ. Хэрвээ хүлээн аваагүй байвал тэгээд явна. Хүлээн авсан тохиолдолд шинэ нөхцөл байдал үүсээд тэгээд энэ тогтоолдоо өөрчлөлт оруулаад түдгэлзүүлэхгүй гэснийг түдгэлзүүлэх ёстой гээд Ерөнхийлөгч хориг тавьчихсан. Тэрийг нь Их Хурал хүлээгээд авчихсан учраас өмнөх хоригууд дээр хууль болон бусад шийдвэрт өөрчлөлт оруулаад явдаг энэ журмынхаа дагуу явахаас аргагүй байгаа юм. Тийм учраас хэдийгээр даргын дэргэдэх зөвлөлөөр ороогүй ч гэсэн энэ асуудлыг оруулах шаардлага үүссэн учраас бид бүхэн Тамгын газраас энэ асуудлаар тодруулга авъя. Тэгэх үү, Д.Эрдэнэбат даргаа? Д.Эрдэнэбат гишүүн. 
Д.Эрдэнэбат: Энэ өөрөө хүний асуудалтай холбоотой зүйл л дээ. Тийм учраас энэ хоригийг хүлээн авснаас хойших нөхцөл байдлын талаар нэгдүгээрт зайлшгүй тодруулга авах шаардлагатай. Энд цаг хугацаа хэрэгтэй би санал нэг байна. Хоёрдугаарт, энэ тогтоолыг хоригийг хүлээн авснаас хойших хуулийн ямарваа нэгэн хугацаа байна уу, үгүй юу гэдэгт би хариулт хүсээд байгаа юм. Хязгаарласан хугацаа байна уу, үгүй юу. Хэрвээ хязгаарласан хугацаа байхгүй бол үүнийг ердийн горимын дагуу цаашдаа төлөвлөгөөнд ороод хэлэлцэгдээд явах нь зүйтэй. Бид дэгийнхээ хуулийг баримтлах ёстой гэдэг зарчим байр суурийг илэрхийлээд байна. 
Д.Лүндээжанцан: Тамгын газрын Хуулийн хэлтсийн дарга Түвшинжаргал дарга тайлбар өгье. Байнгын хорооны ажлын албаны микрофоныг өгөөд байх. 
Э.Түвшинжаргал: Тодруулга өгье. Монгол Улсын Ерөнхийлөгчийн хоригийг бол Улсын Их Хурал хүлээж аваад тавьсан тохиолдолд хэлэлцэх хуулийн дэгийн хугацаатай. Энэ хугацаанд хоригийг чуулган болоод Байнгын хороод хэлэлцсэн 14 хоногийн хугацаа байдаг. Дэгийн хуулийн 31.8 дээр мөн бас хоригийг хүлээн зөвшөөрсөн тохиолдолд хууль, Улсын Их Хурлын бусад шийдвэрийг бүхэлд нь буюу зарим хэсгийг нь хүчингүй болгож, шаардлагатай гэж үзвэл зохих нэмэлт, өөрчлөлт оруулах тухай хууль, Улсын Их Хурлын бусад шийдвэрийн төслийг хэлэлцэн баталж болно гэсэн ийм дэгийн зохицуулалт байгаа. Өнөөдөр Улсын Их Хурлын гишүүний бүрэн эрхийг түдгэлзүүлэх эсэх асуудал нь биш, зөвхөн Ерөнхийлөгчийн хоригийг хүлээн авсантай холбоотойгоор дэгийн хуулийн энэ 31 дүгээр зүйлд заасан зохицуулалтын дагуу тухайн хоригийг хүлээж авсан Улсын Их Хурлын шийдвэрийн тогтоолд нэмэлт, өөрчлөлт оруулах эсэх асуудлыг хэлэлцэх бүрэн хуулийн боломжтой байгаа. 
Д.Лүндээжанцан: Д.Эрдэнэбат гишүүн. 
Д.Эрдэнэбат: Дэгийн хуулийн буруу тайлбар л даа. Тогтоол өөрөө ганцхан заалттай байсан. Ганцхан заалт дээр нэмэлт, өөрчлөлт оруулах тухай ойлголт байхгүй. Бүхэлдээ энэ тогтоол өөрөө хүчингүй болчихсон. Ганц хүний тухай асуудал шүү дээ. Тэгэхээр наадах чинь хуулийн цоо шинэ өөр нюанс үүсэж байгаа байхгүй юу. Тэгэхээр тогтоолыг  шинээр бий болгох тухай, нэмэлт, өөрчлөлт оруулах биш, шинэ тогтоол гарна. Бидний ойлгож байгаагаар дахиж шинээр дэгийн хуулийн дагуу Байнгын хороодоор хэлэлцэх журмаар явна нэгдүгээрт. Хоёрдугаарт тэр прокурорын өгсөн анхны 46 дугаар тогтоол дээр үндэслэсэн прокурорын бичиг өнөөдөр эрх зүйн хувьд хүчин төгөлдөр үү, үгүй юу гэдгийг хууль зүйн дагуу заавал дахиж нэг тогтоох хэрэгтэй. Би үүнийг хэлээд байгаа юм. 
Түүнээс биш үүнийг эсэргүүцээд буруу байна, зөв байна гээд хамгаалж хаацайлах зүйл бид нарт ерөөсөө байхгүй. Тийм учраас бид нар энэ асуудлыг бүгдийг нь эрх зүйн хувьд нь баталгаажуулж байж цоо шинэ нөхцөл үүслээ шүү дээ, өмнө нь ийм нөхцөл байдал үүсэж байсныг би мэдэхгүй юм байна. Энэ дагуу шийдэхээс биш өнөөдөр жишээлбэл, дэгийн тухай хуулийн тогтоолд нэмэлт, өөрчлөлт оруулна гэсэн заалт байна гэнгүүт 46 дугаар тогтоолын төслийг нэмэлт, өөрчлөлт маягаар оруулж ирнэ гэдэг бол буруу. Энэ одоо 46 дугаар тогтоол уже биш болсон. Одоо энэ бол шинээр хэлэлцэгдээд дэгийн дагуу ердийн журмаараа хэлэлцэгдээд эцсийн вариантаараа дахин нэгдсэн чуулганаар орох ийм л нөхцөл байдал үүсэж байна гэж бид харж байгаа учраас ийм хөнгөн гоомой юм ялангуяа хүний хувь заяатай холбоотой асуудал дээр ингэж битгий энэ удаад оруулаач гэдэг асуудлыг би хэлж байгаа юм. Тийм учраас өнөөдөр үүнийг хэлэлцэх шаардлага байхгүй гэж би ингэж харж байна.  
Д.Лүндээжанцан: Түвшинжаргал дарга дахиж тайлбар өгөх үү? Жишээ нь, түдгэлзүүлэхгүй гэж шийдсэн ганцхан 45 дугаар тогтоолын заалт байж байна. тэрийг нь түдгэлзүүлэх ёстой гээд хориг тавьчихлаа Ерөнхийлөгч. Тэрийг нь Их Хурал хүлээгээд авчихлаа. Тэгэхээр энэ тогтоолын заалт бол үндсэндээ хүчингүй болж байгаа шүү дээ. Тэгэхээр үүнийг албажуулж, хүчингүй болгоод нэгэнт авсан учраас эргээд тогтоолын төсөл оруулж ирэх шаардлага үүсэж байна гэж манай Тамгын газрынхан үзээд байна шүү дээ. Тэгэхээр энэ хооронд та болохоор тэр тогтоолыг хүчингүй болгоё тэгээд анхнаас нь дахиад шинээр явах ёстой гээд үзээд байна шүү дээ. Хориг хүлээж авснаар тогтоол хүчингүй болсон тэрийг ойлгож айна. Тэгээд хоригийг хүлээж авсантай холбогдоод үүсэж байгаа үр дагаврыг бид ярих гээд байна шүү дээ. Хориг хүлээгээд авчихсан юм чинь тэгээд дараагийнх нь тогтоолыг батлах шаардлага гараад байгаа байхгүй юу. Д.Эрдэнэбат гишүүн. 
Д.Эрдэнэбат: Хориг бид нар хүлээж авснаар ганцхан зүйл заалттай энэ тогтоол хүчингүй болсон. Тэр ойлгомжтой шүү дээ. Одоо бол цоо шинэ нөхцөл байдал үүсэж байгаа. Тогтоол өөрөө хүчингүй болсон юм чинь энэ асуудлыг Их Хурал дахиад шинээр авч үзэх зайлшгүй шаардлагатай болж байгаа юм. Түүнээс биш тухайн тогтоолыг дахиад яах вэ гэдэг асуудал байхгүй, хаагдсан тэр бол ойлгомжтой. Дахиад асуудлыг шинээр авч үзэхэд үүсэх эрх зүйн дараалал, процессууд нь яаж явах уу гэдэг нь эрх зүйн хувьд баталгаажаад, үүнийхээ дагуу Их Хурал цаашдаа үйл ажиллагаагаа явуулах ёстой гэж би харж байгаа юм. Би түрүүн хэллээ шүү дээ. Адаглаад жишээлбэл, прокурорын өгсөн бичиг 46 дугаар тогтоол дээр тусгагдсанаараа 45 билүү 46 билүү, 46 дугаар тогтоол. Ингэснээрээ прокурорын бичиг өнөөдөр хүчинтэй юу, хүчингүй юу гэдэг эрх зүйн хувьд нь заавал нэгдүгээрт тогтоох хэрэгтэй. Хэрвээ энэ 46 дугаар тогтоолоор дуусаж байгаа юм гэвэл прокурор дахиад шинээр хүсэлтээ гаргах уу, үгүй юу гэдэг асуудлыг бид нар ойлгомжтой болгох хэрэгтэй. Тэгж байгаад Их Хурал Байнгын хороогоороо хэлэлцдэг горимоороо хэлэлцээд, цоо шинэ тогтоолын төслийг оруулж ирэх ийм үүрэгтэй юм гэж би хэлж байгаа юм.
Бид хуулиа зөрчиж болохгүй, хуулиа дээдлэх ёстой. Тэгэхдээ ойлгомжгүй эрх зүйн байдал үүссэн нөхцөл ийм яаралтай горимоор ингэж оруулж ирэх эрх зүйн орчин өнөөдөр байхгүй байна гэдэг нь Тамгын газрын энэ зөвлөхийн үгнээс ойлгомжтой боллоо. Энэ бол тухайн тогтоолд өөрчлөлт, нэмэлт оруулж байгаа асуудал угаасаа биш. Цоо шинэ нөхцөл байдал үүссэн. Тийм учраас Лүндээ даргаа үүнийгээ эргэж хараад бид нар заавал үүнийг ингэж шахаж шаардлага байсан юм уу, үгүй юм уу. Эрх зүйн хувьд наана чинь хугацаа байхгүй юм байна шүү дээ. Байхгүй юм бол ойлгомжтой. Тэгээд явъя л даа хэдүүлээ. Энэ чинь хүний хувь заяаны асуудал шүү дээ. 
Д.Лүндээжанцан: Манай Тамгын газар 45 дугаар тогтоол хүчинтэй байгаа, хоригийг авчихсан, энэ Д.Муратын тогтоол чинь 45 юм байна шүү дээ, 45 дугаар тогтоолыг хүчингүй болгох ёстой. Тэгээд хүчингүй болгоод Ерөнхийлөгчийн хориг хүлээн авсантай холбогдуулаад Д.Муратыг түдгэлзүүлэх асуудлыг оруулж ирсэн тогтоолыг Төрийн байгуулалтын байнгын хороо Их Хуралд оруулах ёстой гэж ингэж үзэж бидэнд лавлагаа гаргаж өгсөн байна. Таны үзэж байгаагаар хүчингүй болсон, тийм учраас асуудал эхнээсээ явах ёстой гэдгээр ийм хоёр зөрүү гараад байна шүү дээ. Түвшинжаргал дарга дахиад тайлбарлах уу? Ажлын албаны микрофон.
Э.Түвшинжаргал: Улсын Их Хурлын гишүүн Д.Муратын бүрэн эрхийг түдгэлзүүлэх эсэх асуудлыг хэлэлцсэн Улсын Их Хурлын 45 дугаар тогтоол бол өнөөдрийн байдлаар хүчинтэй байгаа. Өмнөх чуулган буюу Хууль зүйн байнгын хороон дээр энэ асуудлыг хэлэлцэж байхад гишүүдийн дунд ойлголтын зөрүү байсан. Хоригийг хэлэлцээд хүлээж авснаар тогтоол хүчин төгөлдөр болж бүрэн эрх түдгэлзэнэ гэсэн ийм ойлголтын зөрүү байсан. Тухайн үед мөн Тамгын газраас тайлбар хийсэн. Хоригийг хүлээж авснаар тухайн хууль, Улсын Их Хурлын бусад шийдвэр нь хүлээж авах эсэх нь шийдсэний дараа яг өнөөдөр Төрийн байгуулалтын байнгын хороон дээр орж ирж байгаа энэ тогтоол бол хоригийг нэгэнт хүлээгээд авсан учраас дэгийн хуулийнхаа 31.8-д заасны дагуу тогтоолоо хүчингүй болгох уу, тогтоолдоо нэмэлт, өөрчлөлт оруулах уу гэдэг асуудлыг өнөөдөр ярих ёстой. 
Д.Лүндээжанцан: Д.Эрдэнэбат гишүүн.
Д.Эрдэнэбат: Бидний ойлголтоор Ерөнхийлөгчийн хоригийг хүлээж авснаар 45 дугаар тогтоол өөрөө чуулганаар гишүүдийн олонхийн саналаар хүлээж аваад хүчингүй болсон гэж ойлгож байгаа. Би тэгж ойлгож байгаа. Хэрвээ дахиж үүнийг хүчингүй болсныг дахиж нотолно гээд өнөөдөр оруулж байгаа бол өөр асуудал. Хэрвээ энэ ойлголт дээр яваад Тамгын газрын тайлбараар ингэхгүй бол болохгүй юм байна гэж байгаа бол өнөөдрийн хэлэлцэх асуудал зөвхөн юу байх вэ гэхээр хоригийг хүлээж авснаар 45 дугаар тогтоол хүчингүй болсон гэдгийг дахиж бид нар шийдэх нь байна шүү дээ, тийм үү. Тэнд нэмэлт, өөрчлөлт оруулах ухагдахуун байхгүй ганцхан заалттай тогтоол. Юуг нь нэмж өөрчлөлт оруулах гээд байгаа юм бэ? Адилхан шүү дээ наадах чинь. Дахиад адилхан үг өгүүлбэр бичигдэхээс түүнээс нэг ч үг өгүүлбэр тэндээс зөрөхгүй. Тийм учраас бүх асуудал дахиад шинээр яг дэгийн хуулийн дагуу явах ёстой гэж би хуулийн зарчим баримталж хэлээд байгаа юм. 
Д.Лүндээжанцан: Тогтоолыг өөрчлөх тухай асуудал юм байна гэж би ойлгож байна шүү дээ. Ингээд түдгэлзүүлэхгүй гээд тогтоол гаргачихсан, Ерөнхийлөгч түдгэлзүүлэх ёстой буруу байна гээд хориг тавьчихсан. Тэрийг нь Их Хурал буруугаа хүлээгээд авчихсан, тэгээд одоо түүний дагуу түдгэлзүүлье гэсэн тогтоол оруулж ирнэ гэдэг хуулийн энгийн логикоор би тайлбарлаад байгаа юм. Одоо гадна талд мэдээж хэрэг юу байна л даа шүүмжлэл. Их Хурал ингээд хамаг цагаа энэ асуудлыг хэлэлцэж байгаад хайран цагаа алдаж байна, хүний асуудал дээр бид бүхэн хүний асуудлаас гадна энэ бол Их Хурлын гишүүний асуудал учраас бас хүн бүгд ижил эрхтэй. Гэхдээ Улсын Их Хурлын гишүүн хууль тогтоох байгууллагын гишүүний хувьд олон түмнээс сонгогдсон төлөөлөгчийн хувьд бид ярихаас аргагүй байдалд ороод л ингээд яриад байгаа юм. Бас үүнийгээ хаана хаанаа бодъё. Тэгээд үүн дээр гаргалгаа гэдэг юм уу юм байна уу. Хуучин президент яг хүний асуудал дээр хориг тавигдаад түдгэлзүүлэх асуудал дээр тэгээд шийдэгдэж байсан жишиг ямархуу байна вэ? Түвшинжаргал хариулах уу, судалгаа хийсэн материалаа танилцуулах уу? Ажлын албаны микрофон.
Э.Түвшинжаргал: Тамгын газар энэ асуудлыг судалж үзсэн. Ер нь бол Ерөнхийлөгчийн хоригийг бүрэн эрхийг түдгэлзүүлсэн асуудал дээр 1999 онд нэг удаа хориг тавигдаж байсан байдаг юм байна лээ. Энд хоёр зүйлтэй тогтоол байсан. Түүний хоёр дахь заалтыг Ерөнхийлөгч хориг тавиад Улсын Их Хурал түүнийг хүлээж авч хоригийг, тухайн хүний асуудлыг нь хэлэлцээгүй, зөвхөн энэ Улсын Их Хурлын гаргасан тогтоолоо хэлэлцэж хоёр дахь заалтыг хүчингүй болгож байсан жишиг бол байна. Мөн сүүлд Үндсэн хуулийн цэцийн дүгнэлтийг хүлээн зөвшөөрөх боломжгүй гэж үзсэн байсан Цэцийн дүгнэлтэд Ерөнхийлөгч хориг тавихад Улсын Их Хурал мөн адилхан эргэж энэ тогтоолоо авч хэлэлцээд хүлээн зөвшөөрөх нь зүйтэй гэсэн өөрчлөлт оруулсан. Ийм жишгүүд байна. Ер нь Ерөнхийлөгчийн хоригийг хэлэлцэх 31 дүгээр журамд заасан 31.9  дэх заалтыг уншиж өгөх нь зүйтэй байх. Ерөнхийлөгчийн хоригийг хүлээж авсантай холбогдуулан хууль, Улсын Их Хурлын бусад шийдвэрт нэмэлт, өөрчлөлт оруулах бол холбогдох шийдвэрийн төслийг холбогдох Байнгын хороо боловсруулж нэгдсэн хуралдаанд оруулах бөгөөд уг төслийн талаар Засгийн газар холбогдох бусад байгууллагаас санал авахыг шаардахгүй гээд хуульчилсан байгаа. 
Тийм учраас өнөөдөр бол 45 дугаар тогтоолыг өөрчлөх үү, хүчингүй болгох уу гэдэг асуудал дэгийн хуулиар Төрийн байгуулалтын байнгын хорооны бүрэн эрхэд байна. 
Д.Лүндээжанцан: Тогтоол түдгэлзүүлэхгүй гэснийг нь түдгэлзүүлсүгэй гэдэг өөрчлөлт оруулах нь. Ингэлээ, түдгэлзүүлэхгүй гээд Их Хурал шийдвэр гаргачихлаа, түдгэлзүүлэхгүй гэж шийдвэр гаргасан нь буруу, түдгэлзүүлэх ёстой гээд хориг тавьчихлаа. Их Хурал хоригийг хүлээгээд авчихлаа. Үүний дагуу оруулах ёстой Төрийн байгуулалтын хороо нь Ерөнхийлөгчийн хориг хүлээж авагдсантай холбогдуулаад түдгэлзүүлсүгэй гэдэг тогтоолыг оруулах гэж байна. Би ийм л ойлголцолтой болоод байна шүү дээ одоо бол. Тэгэхээр яах вэ, Д.Эрдэнэбат гишүүн бол энэ Ерөнхийлөгчийн хориг авагдсан учраас энэ тогтоол хүчингүй, тийм учраас шинээр бүх асуудал угаасаа анхнаасаа явах ёстой гэдэг ийм зүйлээр яриад байна. Би гол нь Тамгын газрынхаа лавлагаа дээр ийм зүйлд ороод байна шүү дээ. Хэлэлцэгдэхгүй орхигдох юм бол энэ ёстой дэг зөрчигдсөн асуудал болоод байна. Яах вэ үүнийг, тэр үе дээр нь ярих уу? Юмаа эхэлж явж байгаад Д.Эрдэнэбат даргаа, тэр хооронд манай Тамгын газар, хуульчид дахиад жаахан суувал сууг, ажиллаг. Тэгээд ярьцгаая. Тэгээд даргын дэргэдэх зөвлөл дээрээ ярих шаардлага гарвал ярина биз. Д.Эрдэнэбат гишүүн.
Д.Эрдэнэбат: Наадах чинь тогтоолд нэмэлт, өөрчлөлт оруулна гэдэг түдгэлзүүлэхгүй гэснийг түдгэлзүүлсүгэй гэж өөрчилж гаргах юм байна гэдэг тийм автомат юм руу орж болохгүй л дээ. Их Хурлын гишүүний бүрэн эрхийн тухай асуудал шүү дээ. Хориг бүхэлдээ хүлээж авна гэдэг бол энэ зүйлийг хүлээж аваад түдгэлзүүлэх нь зүйтэй гэсэн шийдвэр, түдгэлзүүлэхгүй гэдгийг хүлээж авна гэдэг чинь заавал түдгэлзүүл гэж Их Хурлын гишүүдэд тулгасан асуудал бас биш байхгүй юу. Биш шүү дээ, дахиад түдгэлзүүлэхгүй гэсэн шийдвэр гаргахыг хэн үгүйсгээд байгаа юм бэ? Яахаараа тэр хүний өмнөөс Их Хурлын гишүүдийн саналыг дахиж авахгүйгээр тогтоолд нэмэлт, өөрчлөлт оруулах тухай ёстой юм байна, тэгвэл түдгэлзүүлэхгүй гэдэг нь түдгэлзүүлсүгэй гэдэг тогтоолын төслийг Төрийн байгуулалтын байнгын хороо бие дааж гаргах ёстой юм уу, болохгүй шүү дээ наадах чинь. Би энэ талаас нь яриад байгаа юм. Тийм учраас дэгийн хуулийн процессын дагуу наадах чинь явдаг горимоороо дахиад шинээр хийгдээд явна. 
Д.Лүндээжанцан: Үүнийг яах вэ, хойшлуулах уу? Даргын дэргэдэх зөвлөл дээр ярья. Батзандан гишүүн ярих уу? 
Ж.Батзандан: Даргын дэргэдэх зөвлөл дээр энэ асуудлыг нухацтай ярих нь зүйтэй гэж би харж байгаа. хоригийг хүлээж авлаа, дараа нь Улсын Их Хурал тухайн тогтоолдоо гишүүдийнхээ саналыг тусгаж, олонхиороо өөрчлөлт оруулах эрх нь байгаа. Улсын Их Хурал бол хууль тогтоодог байгууллага. Эрх зүйн хэм хэмжээ гаргадаг байгууллага шүү дээ. Түүнээс биш хоригийг хүлээж аваад яг Ерөнхийлөгчийн хэлснээр хий гэж тулгалт байдаггүй юм. Бид өмнө нь хориг зөндөө хүлээж авч байсан. Дараа нь Улсын Их Хурал өөрсдөө хэлэлцэж байгаад хоригийг хүлээж авсны дараа өөрчлөлтөө оруулдаг тийм биз, хуульдаа тогтоолдоо. Ингэж л явдаг шүү дээ. Түүнээс бус Ерөнхийлөгч хориг тавина, Ерөнхийлөгчийн хоригийг хүлээж авна гэдэг нь Ерөнхийлөгчийн тулгалтаар хуульд өөрчлөлт оруулна гэсэн үг биш шүү. Бид асуудалд судалгаатай хандах ёстой. Гишүүдийн саналыг үндэслэж байж тогтоолын төслөө боловсруулах ёстой гэж би хэлэхийг хүсэж  байна. 
Д.Лүндээжанцан: Баярлалаа. Д.Эрдэнэбат гишүүн. 
Д.Эрдэнэбат: Та болгоомжлоод байх шиг байна л даа. Их Хурал өөрөө дэг зөрчсөн юманд орно, үүнийг хэлэлцэхгүй бол гэж байна. Та сая үүнийг хэлэлцэх асуудалд оруулчихлаа. Бид нар горимын саналаа гаргалаа, саналаа солилцлоо. Энэ бол Их Хурлын бүрэн эрхийн асуудал шүү дээ. Түүнээс өнөөдөр энэ асуудал орж ирээд хэдүүлээ ингээд нухацтай ярья, эрх зүйн хувьд нь номынх нь дагуу яриад даргын зөвлөл дээр хэдүүлээ ярьж байгаад эргээд шийдье гэдэг нь бол Их Хурал уже үүнийг бас ярилцсан сэдэв болж байгаа болохоос Их Хурал одоо буруутан биш. Тийм учраас та үүнийг ойлгоод хэдүүлээ энэ асуудлыг Их Хурлын даргын зөвлөл дээр нэлээн сайн нухацтай, эрх зүйн хувьд нь баталгаажуулж байж эргээд оруулъя гэдэг саналтай байна. Тэгээд үүнийг шийдээч, санал хураах шаардлага байгаа юм уу даа. Тэгээд яриад шийдчихмээр байгаа юм. 
Д.Лүндээжанцан: Даргын дэргэдэх зөвлөл дээр дахиад ярья. Даргын дэргэдэх зөвлөл дээр ярья гэдэг горимын саналаар санал хураах уу, хэрэггүй юу? Ямар ч байсан хэлэлцэх асуудалд орлоо. Тэгээд хойшлуулж байна, тэгээд тодруулах асуудлаар эрх зүйн хувьд тодруулъя. Ингээд хэлэлцэх асуудалдаа оръё. 
Нэг. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн нэгтгэсэн төсөл Улсын Их Хурлын гишүүн Д.Хаянхярваа, С.Бямбацогт нарын 16 гишүүн өргөн мэдүүлсэн нэгтгэсэн төслийн анхны хэлэлцүүлэг үргэлжилнэ.
Ардчилсан намын бүлэг 5 хоногийн завсарлага авсан. Завсарлагын хугацаа дуусаж байна, яг одоо дуусаад 2 цаг болж байна. Хуулийн төслийн анхны хэлэлцүүлгийг үргэлжлүүлэн явуулъя. Ажлын хэсгийн ахлагч, Улсын Их Хурлын дэд дарга Л.Энх-Амгалан өмнөх хуралдаанд ажлын хэсгийн танилцуулгыг хийсэн байгаа. Одоо ажлын хэсгээс гаргасан зарчмын зөрүүтэй саналуудаар санал хураалт явуулъя. Мөн  гишүүний зарчмын зөрүүтэй саналыг бичгээр аваад тэгээд санал хураалт явуулна гэдгийг хэлье. Эхлээд Д.Эрдэнэбат гишүүн. 
Д.Эрдэнэбат: Ардчилсан намын бүлэг 5 хоногийн завсарлага авсан. Гол нь баримталж байсан байр суурь юу вэ гэхээр үүнийг маш хурдан оруулж ирсэн нь нэгдүгээрт буруу, хоёрдугаарт энд Үндсэн хууль зөрчсөн байж болзошгүй бусад хуулийг зөрчсөн байж болзошгүй заалтууд байна гэдэг үндэслэлээр авсан. Өнөөдөр завсарлагаа авсан хугацаа дуусаж байгаа юм. Тэгээд бид нар ярилцаад энэ хуулийн төсөлд Төслийн 1 дүгээр зүйлийн 6 дахь заалтад “Монгол Улсын Үндсэн хуульд нэмэлт, өөрчлөлт оруулах хуулийн төслийг хэлэлцэх журам” гэсэн Гурав1 дүгээр бүлгийг хасах тухай асуудлаар зарчмын зөрүүтэй санал гаргахаар болсон. Тэгээд би үүнийг өөрийнхөө нэр дээр гаргаад тэгээд гишүүний хувьд зарчмын зөрүүтэй санал хураалгаад дэгийн хуулиа цааш нь хэлэлцээд явъя гэсэн ийм бодолтой байна. Тэгээд би зарчмын зөрүүтэй саналаа томьёолоод өгье. Та эхлээд үүнийг хураалгахгүй бол энэ нэмэлт өөрчлөлт орж байгаа заалттай чинь зарим нэг зүйл нь жишээлбэл, зарчмын зөрүүтэй саналын томьёоллын 4 дэх хэсгийн зөрчилдөх нөхцөл үүсэх юм байна. Тэгээд үүнийг хураалгах юм бол дараагийн юм засагдаад явчих байх гэж бодож байна. Баярлалаа. 
Д.Лүндээжанцан: Эхлээд томьёоллоо өгчих, наадахаа нөхөөд биччих. Наадахаа өгчих ингэж цаг алдаад яах вэ, Улсын Их Хурлын чуулганы нэгдсэн хуралдааны дэгийн тухай хуульд зарчмын зөрүүтэй санал гэж байна. 

Төслийн 1 дүгээр зүйлийн 6 дахь заалт болох “Монгол Улсын Үндсэн хуульд нэмэлт, өөрчлөлт оруулах хуулийн төслийг хэлэлцэх журам” гэсэн Гурав1 дүгээр бүлгийг бүхэлд нь хасах байна. Тэгэхээр үүн дээр би бас протоколд тэмдэглэж үлдэг гэж бодож байгаа юм. Үүн дээр нэлээн их ажилласан. Манай ажлын алба, Тамгын газар. Яагаад вэ гэхээр Үндсэн хуульд нэмэлт, өөрчлөлт оруулах журмын тухай хуульд Үндсэн хуулийг нэмэлт, өөрчлөлт оруулах төслийг гагцхүү энэ хуулиар хэлэлцэнэ гэсэн санаа байгаа гээд энэ хуулиар явах гэхээр бас зарим хэлэлцүүлгийн явцад зарим асуудал бүрхэг тодорхойгүй асуудлууд байсан. Тийм учраас тэрийг нэг жигдлэх үүднээс Үндсэн хуульд нэмэлт, өөрчлөлт оруулах асуудлыг Үндсэн хуульд нэмэлт, өөрчлөлт оруулах журмын тухай хуульд заасан журмын дагуу явуулна. Ингэхдээ энэ хуульд заасан журмыг баримтална гээд үүнийгээ тодруулж түүнийхээ хүрээ хязгаараас халиагүй яг тэр хүрээнд нь тодруулсан юмнууд байж байгаа.
Үндсэн хуулийн нэмэлт, өөрчлөлтийг хэлэлцэх явцад гишүүд энэ асуудлаар дэг байхгүй байна, энэ асуудлаар дутмаг байна гээд яриа болох юм бол сүүлд нь бид бүхэн одоогийнхоо Их Хурлын хуралдааны дэгийнхээ хуулиар явахаас зарим нэг зүйлийг баримтлаад жишиг болгоод явахаас өөр аргагүй байдалд хүрэх учраас энэ асуудлыг оруулж ирсэн юм. Би протоколд үлдэг гэж бодож байгаа юм. Яг журмынхаа хуулиар явж таарна. Үндсэн хуульд нэмэлт, өөрчлөлт оруулах журмын хуулиараа явна. Нэг, хоёр, гуравдугаар хэлэлцүүлэг яг түүгээрээ явна. Харин тэгээд явц дунд нь тэнд зохицуулагдаагүй зарим асуудлууд гараад ирвэл бид дэгийнхээ ерөнхий жишгийг барихаас аргагүй юм. Үндсэн хуулийн нэмэлт, өөрчлөлт оруулах журмын хууль ямар учиртай вэ гэхээр яг Үндсэн хуулийн нэмэлт, өөрчлөлтийг хэлэлцэх явцад дэг болоод бусад хуулийн заалт бол зогсож байгаа юм. Бүр онцгой дэгээр явагдаж байгаа учраас. Тэгээд энд нь бас зарим зүйлүүд нь дутуу дулимаг ганц нэг зүйлүүд байна. Ийм учраас Үндсэн хуулийн нэмэлт, өөрчлөлт оруулах журмын хуульд тодотгож өгөх юм уу, эсвэл дэгийн хуулиараа үүнийгээ зарим зүйлүүдийг нь нөхөж өгөх, ингэхдээ Үндсэн хуулийн нэмэлт, өөрчлөлт оруулах журмын хуулийнхаа яг тэр хүрээ хязгаар зарчмыг баримталж хийж өгсөн зүйл байгаа юм. Одоо яах вэ, энэ дэгийн хуульд хасах шаардлагатай гэж үзэж байгаа учраас санал хураалт явуулаад ингээд шийдэх байх. 
Гэхдээ ер нь цаашдаа үүн дээр анхаарч дахин судалж үзэх шаардлагатай гэдгийг би протоколд үлдэг гэж ингэж бодож байна. Ингээд саналаа хураалгая. 

Төслийн 1 дүгээр зүйлийн 6 дахь заалт болох “Монгол Улсын Үндсэн хуульд нэмэлт, өөрчлөлт оруулах хуулийн төслийг хэлэлцэх журам” гэсэн Гурав1 дүгээр бүлгийг бүхэлд нь хасъя гэдэг томьёоллоор санал хураалт явуулъя. 

Санал хураалтад 11 гишүүн оролцож, 81.8 хувь нь дэмжиж, 2 гишүүн татгалзаж энэ санал дэмжигдлээ. Дараагийн саналууд хаана байна вэ? Ажлын хэсгийн саналаар санал хураалт явуулъя. 
1.Төслүүдийг нэгтгэхдээ Улсын Их Хурлын гишүүн С.Бямбацогт нарын 16 гишүүний өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг суурь болгон хэлэлцэх санал хураалт явуулъя.


Санал хураалтад 11 гишүүн оролцож, 100 хувийн саналаар санал дэмжигдлээ.
2.Төслийн 1 дүгээр зүйлийн 3 дахь заалтад заасан 101.1.4 дэх заалтыг хасах. Энэ заалт нь бол энэ хуулийн 101.1.3-т заасны дагуу эрхээ хасуулсан гишүүн хуралдааны дэгийг дахин зөрчвөл хуралдааны танхимаас гаргах асуудлыг гишүүдийн олонхийн саналаар шийдвэрлэх гэсэн заалтыг хасъя гэдэг саналаар санал хураая.


Санал хураалтад 11 гишүүн оролцож, 100 хувийн саналаар санал дэмжигдлээ.

3.Дээрх санал дэмжигдсэнтэй холбогдуулан төслийн 1 дүгээр зүйлийн 3 дахь заалтын 101.1.5 дахь заалтын дугаарыг 101.1.4 гэж, төслийн 4 дүгээр зүйлийн "101.1.6” гэснийг “101.1.5” гэж өөрчлөх санал хураалт явуулъя. 4 дүгээр заалтаар санал хураахгүй, түрүүний саналтайгаа давхцаад явж байгаа юм байна. 

Санал хураалтад 11 гишүүн оролцож, 100 хувийн саналаар 3 дахь санал дэмжигдсэн байна.
5 гэж дугаарласан санал байгаа. 5.Төслийн 1 дүгээр зүйлийн 7 дахь заалтын 322.2 дахь хэсэг, 4 дүгээр зүйлийн 32.3.5 дахь заалтын “10 өдрийн” гэснийг “15 өдрийн” гэж тус тус өөрчлөх санал хураалт явуулъя. Дараагийн санал.

Санал хураалтад 11 гишүүн оролцож, 100 хувийн саналаар дэмжигдсэн байна.

Дараагийн санал, Төслийн 2 дугаар зүйлийн 4.3 дахь хэсгийн “хуралдааныг” гэснийг "хуралдааны санал хураалтыг” гэж, “хуралдаантай” гэснийг “хуралдааны санал хураалттай” гэж өөрчлөх санал хураалт явуулъя.


Санал хураалтад 11 гишүүн оролцож, 100 хувийн саналаар дэмжигдлээ.

Дараагийн санал байна 6, номерлосон нь 7.Төслийн 2 дугаар зүйлийн 8.6 дахь хэсгийн "бөгөөд санаатайгаар худал мэдээлэл өгсөн бол түүнийг огцруулах, төрийн албанаас халах үндэслэл болно" гэснийг хасах, “2 дахь” гэснийг “3 дахь” гэж өөрчлөх. Худлаа хэлж болно гэсэн үг юм уу? Одоо яах вэ дээ, санал хураалт явуулъя. Хариуцлагатай юм байна лээ, өөр хуулиуддаа байна. 

Санал хураалтад 11 гишүүн оролцож, 81.8 хувийн саналаар дэмжигдсэн байна.
8.Төслийн 4 дүгээр зүйлд заасан 10.2 дахь хэсэгт оруулж байгаа өөрчлөлтийг хасаж, төслийн 2 дугаар зүйлд “10 дугаар зүйлийн 10.2 дахь хэсэгт “Хэлэлцэх асуудалтай холбогдолгүй болон хууль зөрчсөн асуудлаар санал гаргасан бол санал хураалт явуулахгүй.” гэсэн 2 дахь өгүүлбэр,” гэж нэмэх. Үүний найруулгыг хараарай.  Санал хураалт.


Санал хураалтад 11 гишүүн оролцож, 100 хувийн саналаар дэмжиж байна.

9.Төслийн 4 дүгээр зүйлийн "37 дугаар зүйлийн 37.2 дахь хэсэг,” гэснийг хасах санал хураалт.


Санал хураалтад 11 гишүүн оролцож, 100 хувийн саналаар дэмжигдэж байна.

10 дахь санал байна, юугаар бол 9 дэх санал. Төслийн 6 дугаар зүйлийн “2018 оны 10 дугаар сарын 01-ний өдрөөс” гэснийг “2019 оны 10 дүгээр сарын 01-ний өдрөөс”, энэ чинь яарч баталж байгаа юм чинь юу гэсэн үг шүү дээ. 

Төслийн 6 дугаар зүйлийн “2018 оны 10 дугаар сарын 01-ний өдрөөс” гэснийг “2019 оны 10 дүгээр сарын 01-ний өдрөөс” гэж өөрчлөх. Д.Эрдэнэбат гишүүн асуултаа асууя. 
Д.Эрдэнэбат: Ажлын хэсэг түрүүн ярихдаа энэ хуулийг бас намрын чуулган гэхэд ажилд оруулъя гээд яриад байсан чинь яагаад ингээд бүтэн жилээр хойшлуулчхав. 2018 оны 10 дугаар сарын 01-нээс гэж намрын чуулган эхлэхэд юмаа хийе гэсэн шүү дээ уг нь яаралтай. 2019 оны 10 дугаар сарын 01 болгоод бүтэн жилээр хойшлуулдаг ямар учиртай юм бэ? Л.Энх-Амгалан даргаа. Үүн дээр тайлбар өг дөө. 
Д.Лүндээжанцан: Ажлын хэсгийн ахлагч Л.Энх-Амгалан дарга. 
Л.Энх-Амгалан: Үүнийг ажлын хэсэг дээрээ ярьсан юм. Хамгийн гол нь энэ заалт чинь өөрөө хурууны хээгээр идэвхэждэг тоног төхөөрөмжийг авч суурилуулах асуудал байгаа юм. Тэгэхээр нэгдүгээрт төсвийн асуудал гарч ирж байгаа юм, төсвийн эх үүсвэр. Тэгэхээр 2019 оны төсвийн хэлэлцэх үед нэгдүгээрт төсвийн асуудлуудыг нь шийдэж өгөх ёстой, санхүүжилтийн асуудал. Хоёрдугаарт нь худалдан авалтын асуудал, тэгээд энэ системийг суурилуулах, ер нь бол яг хурууны хээг идэвхжүүлдэг тоног төхөөрөмжийг ашиглаж байгаа парламент бол цөөхөн байгаа юм байна лээ шүү дээ. Судалгаа хийгээд үзэхээр дэлхийн 100 гаруй парламентыг бараг 10 хүрэхгүй хувь нь хурууны хээ ашиглаж байгаа юм байна лээ. Одоо бид нарын ашиглаж байгаа картаараа ирцээ бүрдүүлдэг, картаараа санал өгдөг систем бол бараг үндсэндээ 40 хувьд нь байгаа юм байна лээ. Тэгэхээр энэ нь өөрөө технологийн хувьд нэгдүгээрт төсөв нь 2019 оны төсвийн асуудал шийдэж өгөх ёстой. Тэгээд худалдан авалтын асуудал, тэгээд технологийн горим гээд ингээд нэлээн цаг хугацаа шаардах ажил учраас яг намрын чуулганаар үүнийг хэрэглээд эхэлнэ гэхээр хүндрэлтэй. 
Харин зүгээр энэ заалтынх нь хэрэгжилтийг яаж болох уу? Лүндээ даргаа. Энэ заалттай холбоотой.
Д.Лүндээжанцан: Энэ дэгийн хууль 10 дугаар сарын 01-нээс ердийн журмаараа үйлчлээд заавал 10 дугаар сарын 01 ч гэхгүй, хэзээ хүчин төгөлдөр болно үйлчлээд явна. Хурууны хээгээр давтагдашгүй өгөгдлөөр санал өгдөг гэдэг нь 2019 оны 10 дугаар сарын 01-нээс юм байна зөвхөн тэр заалт. Д.Эрдэнэбат гишүүн. 
Д.Эрдэнэбат: Энэ хууль хэрэгжих хугацаагаа ч гэсэн бид нар зөв тооцох хэрэгтэй. Төсөвтэй холбоотой гэдэгтээ би санал нэг байна. Хурууны хээ авахын хувьд, тэгэхээр энэ хууль чинь одоо хэрэгжих юм бол энэ намрын чуулганаар шууд хэрэгжинэ гээд шууд хугацааг нь тусгаж өгөх хэрэгтэй дэгийн хууль мөрдөж эхэлнэ гээд намрын чуулганаас. Хурууны хээ бол хаврын чуулганаас ирэх хаврын чуулганаас. Өөрөөр хэлбэл, 2019 оны төсөв батлагдаж байна шүү дээ, бид нар үүнийг хийгээд явна гэж ойлгоод. 2019 оны төсөв чинь 2019 оныхоо 01 дүгээр сараас эхэлнэ шүү дээ. Тэгэхээр хаврын чуулган чинь хэдэн сард эхэлдэг билээ? 4 дүгээр сарын 01 үү? Тэр хугацаагаар хийх хэрэгтэй. Тэгэхгүй бол үүнийг чинь 2019 оны 10 сар хүртэл намрын чуулганы эхлэл хүртэл хойш нь хаяж болохгүй шүү дээ. Бид хариуцлагатай явъя гэвэл эртхэн үүнийгээ хийгээд төсөв батлагдах юм бол үүнийгээ хийгээд явж болно шүү дээ. 
Д.Лүндээжанцан: Л.Энх-Амгалан дарга. 
Л.Энх-Амгалан: Яах вэ, төсөв нь 2019 оныхоо төсвөөр батлагдаад сонгон шалгаруулалт хийгдчих байх, 04 дүгээр сарын 05 гэвэл би амжих болов уу гэж бодоод байгаа юм. Гэхдээ яг энэ бусад улсуудын парламентад хурууны хээг нэвтрүүлж байгаа системийг нэвтрүүлэхэд хоёр жил орж байна гээд байгаа байхгүй юу. Тэгэхээр бид нар ярьж яг 2019 оны намрын 10 дугаар сарын 01-ний чуулганаар энэ систем бүтэн ажиллаж эхлэх юм байна гэсэн хугацааг тавьж өгсөн байхгүй юу. Энэ чинь манай Тамгын газрынхан чинь олон судалгаа хийсэн, олон газар явж үзсэн. Яг бодит бүтэн хоёр жил зардаг юм байна лээ л дээ. Программ хангамжийн асуудлууд, суурилуулалтууд, тохируулга гээд. 
Д.Лүндээжанцан: Байгууллага болгон чинь хуруугаа уншуулаад байгаа биз дээ. Сүртэй яриад байна даа наадах чинь.
Л.Энх-Амгалан: Яах вэ, тийм юм байна лээ. 
Д.Лүндээжанцан: 10 дугаар сарын 01 гээд сая Д.Эрдэнэбат дарга 04 дүгээр сарын 05 гэсэн хоёр хугацаа. Тэгэхээр ийм зөрүү гараад байна шүү дээ. Үүгээр нэг хураагаад тэгээд 2019 оны 4 дүгээр сарын 05 гэх үү, 10 дугаар сарын 01 гэх үү гэдэг ийм юм. Тэгээд 4 дүгээр сарын 05-наар шахаад үзвэл яасан юм бэ нөхөд минь. Тэгвэл санал хураалтын томьёоллыг би жаахан өөрчилж байна. 6 дугаар зүйл нь Улсын Их Хурлын чуулганы хуралдааны дэгийн тухай хуулийн 91 дүгээр зүйлийн 9.1.2 дахь хэсэгт оруулсан нэмэлтийг 2018 оны 12 дугаар сарын 01-ний өдрөөс дагаж мөрдсүгэй гэдгийг 10 дугаар сарын 01-нээс дагаж мөрдсүгэй гэж амжихгүй байгаа учраас 2019 оны 04 дүгээр сарын 05-ны өдрөөс эхлэн дагаж мөрдсүгэй гэж ингээд өөрчлөлтөөр санал хураалт явуулъя. 

Санал хураалтад 11 гишүүн оролцож, 9 гишүүн дэмжиж, 81.8 хувийн саналаар санал дэмжигдэж. 
Их Хурлын тухай хуульд нэмэлт, өөрчлөлт оруулах тухай хуулийн нэгтгэсэн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулъя.
1.Төслүүдийг нэгтгэхдээ Улсын Их Хурлын гишүүн С.Бямбацогт нарын 16 гишүүний өргөн мэдүүлсэн Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг суурь болгон хэлэлцэх санал хураалт явуулъя.


Санал хураалтад 11 гишүүн оролцож, 100 хувийн саналаар дэмжигдлээ.

2.Төслийн 1 дүгээр зүйлийн 1 дэх заалт буюу 6.6.7 дахь заалтыг хасах: 

/6.6.7.гишүүн чуулганы нэгдсэн болон Байнгын хорооны хуралдаанд хоцорсон, хүндэтгэн үзэх шалтгаангүйгээр хүрэлцэн ирээгүй цагийн нийлбэр нь тухай ээлжит чуулганы нэгдсэн болон Байнгын хорооны хуралдаан хуралдсан нийт хугацааны гуравны нэгээс хэтэрсэн/ гэсэн ийм заалт байсан. Энэ заалтыг Үндсэн хуулийн үзэл баримтлалтай нийцүүлэх үүднээс хасна гэдэг санал орж ирж байгаа. Д.Эрдэнэбат гишүүн. 
Д.Эрдэнэбат: Энэ саналын зөрүүтэй томьёоллын уншигдаж байгаа хэлбэр нь их буруу байна. Зүгээр л Төслийн 1 дүгээр зүйлийн 1 дэх заалт буюу 6.6.7 дахь заалтыг хасах л гэж унш. Энэ доод талын өгүүлбэрийг уншдаг бол буруу. Ингэж хийхгүй шүү дээ. Ер нь бол тийм заалтын тэдийг хасъя. Гишүүд өөрсдөө энэ заалт юутай холбоотой байдаг юм бэ гэж харьцуулж хардаг болохоос биш яг бичилтийн томьёоллын хувьд энэ чинь хаалт дотор бичдэггүй шүү дээ. Яагаад ингээд ороод ирсэн юм бэ, тэр доор бас тэгээд бичсэн байх юм. Зүгээр уншигдаад тэдийн тэдийг хасна гээд явах ёстой шүү дээ. Та горим дэг зөрчигдөөд байх юм, та үүнийгээ хяна л даа. 
Д.Лүндээжанцан: Зөрчсөн ч юм байхгүй. Санал хураалт явуулъя.
Санал хураалтад 11 гишүүн оролцож, 9 гишүүн дэмжиж, 81.8 хувийн саналаар уг санал дэмжигдлээ. Хаянхярваа. 
3.Дээрх санал дэмжигдсэнтэй холбогдуулан төслийн 2, 3 дугаар зүйлийн 6.7, 6.15 дахь хэсэгт оруулж байгаа өөрчлөлтийг тус тус хасах санал хураалт явуулъя.


Санал хураалтад 11 гишүүн оролцож, 8 зөвшөөрч, 3 гишүүн татгалзаж 72.7 хувийн саналаар санал дэмжигдлээ.Дараагийн санал байна. 
4.Төслийн 1 дүгээр зүйлийн 3 дахь заалт буюу 6.18 дахь хэсгийг хасах гэсэн санал хураалт явуулъя.


Санал хураалтад 11 гишүүн оролцож, 10 зөвшөөрч, 90.9 хувийн саналаар уг санал дэмжигдэж байна.

5.Төслийн 1 дүгээр зүйлийн 2 дахь заалт буюу 6.17 дахь хэсгийн “3-аас дээш удаа” гэснийг, 4 дэх заалт буюу 37.1.11 дэх заалтыг “илтэд санаатайгаар” гэснийг тус тус хасах санал хураалт явуулъя.
Санал хураалтад 11 гишүүн оролцож, 10 дэмжиж, 90.9 хувиар дэмжсэн байна.

Байнгын хорооны болон гишүүдийн гаргасан зарчмын зөрүүтэй саналуудаар санал хураалт явуулж дууслаа. Байнгын хорооны санал, дүгнэлтийг нэгдсэн хуралдаанд илтгэх гишүүнээр Улсын Их Хурлын гишүүн Амарзаяаг томилъё. 
Ойрын хугацаанд энэ хэлэлцүүлгийн дараа Байнгын хороо дахиж яаралтай хуралдаж эцсийн хэлэлцүүлэг хийх байх шүү гэдгийг хэлье. Дараагийн хэлэлцэх асуудалдаа оръё. 

Хоёр. Монгол Улсын нэгдсэн төсвийн 2017 оны гүйцэтгэл, Засгийн газрын санхүүгийн нэгтгэсэн тайлан болон “Монгол Улсын 2017 оны төсвийн гүйцэтгэлийг батлах тухай” Улсын Их Хурлын тогтоолын төсөл Засгийн газар 2018 оны 6 дугаар 18-ны өдөр өргөн мэдүүлсэн, хоёр хэлэлцүүлэг, санал, дүгнэлтээ Төсвийн зарлагын дэд хороонд хүргүүлнэ
Төсөл санаачлагчийн илтгэлийг Сангийн сайд Хүрэлбаатар, аудитын дүгнэлтийг Монгол Улсын Ерөнхий аудитор Хүрэлбаатар нар тус тус танилцуулна. Хүрэлбаатар сайдыг урьж байна. Товчхон ярина шүү, бүх Байнгын хороо сонссон, гол нь манай хороотой холбоотой төрийн дээд институцийн асуудлууд байгаа байх.
Ч.Хүрэлбаатар: Байнгын хорооны дарга, Улсын Их Хурлын эрхэм гишүүд ээ,
Монгол Улсын нэгдсэн төсвийн 2017 оны гүйцэтгэл болон Засгийн газрын санхүүгийн нэгтгэсэн тайланг хуулийн хугацаанд нэгтгэн аудит хийлгэн Монгол Улсын Их Хурлын 2018 оны ээлжит чуулганы 6 дугаар сарын 21-ний өдрийн нэгдсэн хуралдаанаар анхны хэлэлцүүлэгт танилцуулсан. 
Монгол Улсын нэгдсэн төсвийн тэнцвэржүүлсэн орлого ба тусламжийн дүн 7 их наяд 274.9 тэрбум төгрөгт хүрч 108.8 хувийн биелэлттэй, зарлага 9 их наяд 17.3 тэрбум төгрөгт хүрч, 95 хувийн биелэлттэй гарч улмаар нэгдсэн төсвийн тэнцэл 1 их наяд 742.5 тэрбум төгрөгийн алдагдалтай гарлаа. Монгол Улсын нэгдсэн төсвийн гүйцэтгэл, Засгийн газрын санхүүгийн нэгтгэсэн тайланд тус Байнгын хороонд харьяалагдах Ерөнхийлөгчийн Тамгын газрын дарга, Улсын Их Хурлын дарга, Ерөнхий сайд, Шадар сайд, Засгийн газрын Хэрэг эрхлэх газрын дарга, Сонгуулийн ерөнхий хороо, Үндэсний аюулгүй байдлын ерөнхий зөвлөлийн Нарийн бичгийн дарга болон Төрийн албаны зөвлөлийн даргын багцын 158 төсвийн шууд захирагч, төрийн 100 хувийн өмчит 9 аж ахуй нэгж, Засгийн газрын гадаад зээл, буцалтгүй тусламжийн хөрөнгөөр хэрэгжиж байгаа 7 төслийн төсвийн гүйцэтгэл, санхүүгийн тайланг нэгтгэн гаргасан болно.
Нэгдсэн төсвийн гүйцэтгэлээр тус Байнгын хорооны төсвийн ерөнхийлөн захирагчдын нийт зарлага болон цэвэр зээлийн дүн 457.4 тэрбум төгрөгт хүрч төлөвлөснөөс 15.6 тэрбум төгрөгөөр дутуу, өмнөх оны гүйцэтгэлээс 94.7 тэрбум төгрөгөөр өссөн гүйцэтгэлтэй байна. Урсгал зардалд 246.5 тэрбум төгрөг, хөрөнгийн зардалд 210.9 тэрбум төгрөгийг зарцуулсан. Нийт зарлага болон цэвэр зээлийн дүнгийн 59.4 хувь буюу 271.9 тэрбум төгрөгийг Монгол Улсын Ерөнхий сайд, 24.1 хувь буюу 110.1 тэрбум төгрөгийг Монгол Улсын Шадар сайд, 7 хувь буюу 31.9 тэрбум төгрөгийг Монгол Улсын Их Хурлын дарга, 3.4 хувь буюу 15.3 тэрбум төгрөгийг Сонгуулийн ерөнхий хороо, 4.6 хувь буюу 21 тэрбум төгрөгийг Засгийн газрын Хэрэг эрхлэх газрын дарга, 1 хувь буюу 4.5 тэрбум төгрөгийг Монгол Улсын Ерөнхийлөгчийн Тамгын газрын дарга, 0.6 буюу 2.7 тэрбум төгрөгийг бусад төсвийн ерөнхийлөн захирагчдын багцын зарлага тус тус эзэлж байна. 
Тайлант онд улсын төсвөөс 191.9 тэрбум төгрөгийн хөрөнгө оруулалтын санхүүжилт, 249.1 тэрбум төгрөгийн урсгал санхүүжилтийг олгосон бол төсөвт байгууллагын өөрийн орлогоор 8.1 тэрбум төгрөгийн эх үүсвэрийг бүрдүүлсэн байна. 
Байнгын хорооны дарга, Улсын Их Хурлын эрхэм гишүүд ээ,

Та бүхэн 2017 оны төсвийн гүйцэтгэлийн үр дүнгийн тоон үзүүлэлтүүд болон бусад холбогдох тайлан, танилцуулга, аудитын дүгнэлтүүдтэй танилцаж Төсвийн тухай хуулийн дагуу “Монгол Улсын төсвийн гүйцэтгэлийг батлах тухай” Улсын Их Хурлын тогтоолын төслийг хэлэлцэн шийдвэрлэж өгнө үү.

Анхаарал тавьсанд баярлалаа. 

Д.Лүндээжанцан: Хүрэлбаатар сайдад баярлалаа. Одоо аудитын дүгнэлтийг Ерөнхий аудиторын орлогч Бүрэнбат танилцуулна. 5 минутад багтаагаад маш товчхон гол юмаа хэлнэ шүү.
С.Бүрэнбат: Улсын Их Хурлын Төрийн байгуулалтын байнгын хорооны дарга болон эрхэм гишүүдэд өдрийн мэнд хүргэж, товч танилцуулга хийе. 
Үндэсний аудитын газраас тус Байнгын хороонд харьяалалтай төсвийн ерөнхийлөн захирагчдын жилийн эцсийн тайланг танилцуулж байна. Үүнд, Үндэсний аюулгүй байдлын зөвлөл, Монгол Улсын Ерөнхийлөгчийн Тамгын газар, Монгол Улсын Ерөнхий сайд, Засгийн газрын Хэрэг эрхлэх газар, Шадар сайд, Улсын Их Хурлын Тамгын газар, Хүний эрхийн Үндэсний Комисс, Төрийн албаны зөвлөл, Сонгуулийн ерөнхий хороо, Монгол Улсын цагаатгах ажлыг удирдах зохион байгуулах улсын комисс гэх 10 байгууллагын тайланг нэгтгэж зөрчилгүй гэж тус бүрд нь гаргасан байна. 
Товч дурдвал Үндэсний аюулгүй байдлын зөвлөлийн нарийн бичгийн даргын эрхлэх асуудлын хүрээнд нийтдээ 15 сая төгрөгийн алдаа зөрчил илрүүлж зөрчлийг давтан гаргахгүй байх тухай хоёр зөвлөмж хүргүүлсэн байна. Ерөнхий Тамгын газарт 4 байгууллага аж ахуй нэгж шууд захирагчийн тайлангаар 744 сая төгрөгийн алдаа зөрчил илэрснийг цаашид давтан гаргахгүй байх талаар холбогдох зөвлөмжийг өгч 9 албан тушаалтанд явцад нь залруулах болон давтан алдаа гаргахгүйгээр зөвлөмж хүргүүлжээ. 
Ерөнхий сайдын эрхлэх асуудлын хүрээний байгууллагуудын 2017 оны санхүүгийн нэгдсэн тайлангаар 13 тэрбум 79 сая төгрөгийн алдаа зөрчил илрүүлснээс явцын дунд 7.6 тэрбум төгрөгийн алдааг залруулж 107.6 сая төгрөгийн актыг тогтоож нийтдээ албан шаардлага зөрчил дахин давтахгүйтэй холбоотой албан тушаалтанд 28 зөвлөмж хүргүүлсэн байна. 

Засгийн газрын Хэрэг эрхлэх газрын даргын эрхлэх асуудлын хүрээний байгууллагуудын нэгдсэн тайлан, төсвийн гүйцэтгэлд хийсэн аудитаар тэрбум 837.9 сая төгрөгийн алдаа зөрчил илрүүлснээс тэрбум 506.9 сая төгрөгийн алдааг залруулж 94 сая төгрөгийн зөрчилд 3 албан шаардлага өгч, 1.4 сая төгрөгийн зөрчилд буруутай этгээдүүдээр төлүүлэн 1 төлбөрийн акт тогтоож, 235 сая төгрөгийн зөрчлийг дахин давтан гаргахгүй байх талаар холбогдох албан тушаалтанд 19 зөвлөмж хүргүүлсэн байна.
Шадар сайдын эрхлэх асуудлын хүрээний байгууллагуудын 2017 оны санхүүгийн нэгдсэн тайланд нийтдээ 6.9 тэрбум төгрөгийн алдаа зөрчил илрүүлснээс 2 тэрбум 16.5 сая төгрөгийн алдааг залруулж 114.8 сая төгрөгийн 30 төлбөрийн акт тогтоож, нийтдээ 32 албан шаардлага хүргүүлж, 112 зөвлөмж хүргүүлжээ. Улсын Их Хурлын даргын төсвийн багцын нэгдсэн тайлан төсвийн гүйцэтгэлд хийсэн аудитаар нийтдээ 1.3 тэрбумын алдаа зөрчил илэрснээс аудитын явцад 1.1 тэрбум төгрөгийн алдаа зөрчлийг залруулж 216 сая төгрөгийн алдаа зөрчилд зөвлөмж хүргүүлсэн байна. 

Хүний эрхийн Үндэсний Комиссын даргын төсвийн 2017 оны тайлангаар нийтдээ 192.4 сая төгрөгийн алдаа илрүүлснээс нягтлан тайлантай холбоотой 192.4 сая төгрөгийн алдааг санхүүгийн тайлангийн явцад залруулж, дотоод хяналтыг сайжруулах талаар нэг зөвлөмж, зөвлөмжийн хэрэгжилтийг  хангуулах талаар 1 албан шаардлага хүргүүлсэн байна. 

Төрийн албаны зөвлөлийн гүйцэтгэлийн тайланд аудитаар нийтдээ 228.1 сая төгрөгийн алдаа зөрчил илэрснээс нягтлан бодох бүртгэлтэй холбоотой 80.8 сая төгрөгийн алдааг аудитын явцад залруулж 147.3 сая төгрөгийн алдаа зөрчил дахин гаргахгүй байх талаар 1 зөвлөмж хүргүүлжээ. 
Сонгуулийн ерөнхий хорооны даргын санхүүгийн нэгдсэн тайланд аудит нийтдээ 8.3 тэрбум төгрөгийн бүртгэлийн алдааг залруулж жилийн эцсийн санхүүгийн тайлангийн аудитаар материаллаг алдаа зөрчил илрээгүй байна. 

Монгол Улсын цагаатгах ажлыг удирдан зохион байгуулах улсын комиссын даргын санхүүгийн тайланд төсвийн гүйцэтгэлд хийсэн аудитаар 102 сая төгрөгийн алдаа зөрчил илэрснээс 63.2 сая төгрөгийн алдааг санхүүгийн тайлангийн явцад залруулж, 1.5 сая төгрөгийн төлбөрийн акт, 29.3 сая төгрөгийн зөрчилтэй албан шаардлага акт, 8 сая төгрөгийн зөрчлийг дахин гаргахгүй байх талаар дурдаж аудитын зөвлөмжийг тус тус хүргүүлсэн байна. Анхаарал тавьсанд баярлалаа. 
Д.Лүндээжанцан: Бүрэнбат даргад талархлаа. Ажлын хэсэг байна. Сангийн сайд Ч.Хүрэлбаатар, Төрийн сангийн газрын дарга М.Батхуяг, Төрийн сангийн газрын Санхүүжилт, тайлан бүртгэлийн хэлтсийн дарга Н.Мөнхсүх, мөн газрын Өрийн удирдлагын хэлтсийн дарга Б.Сүх-Очир, мөн газрын Тайлан бүртгэлийн хэлтсийн ахлах мэргэжилтэн Отгонжаргал, мөн газрын Санхүүжилт, тайлан бүртгэлийн хэлтсийн мэргэжилтэн Цэдэндорж, аудитороос аудиторын орлогч С.Бүрэнбат, Санхүүгийн аудитын газрын захирал Ц.Наранчимэг, Санхүүгийн аудитын газрын менежер Я.Самбууням, мөн газрын менежер Г.Гүнжидмаа, мөн газрын менежер Оюунгэрэл, мөн газрын менежер Эрдэнэчулуун, мөн газрын менежер Саруул, Нийгмийн аудитын газрын аудитын менежер Болдбаатар ийм хүмүүс оролцож байна. Тэгээд гишүүд асуултаа асууя. Асуулттай гишүүн байна уу? Алга байна. Амарзаяа гишүүн асуултаа асууна. 
Н.Амарзаяа: 2017 оны төсвийн гүйцэтгэлийн талаар хэлэлцэж байна. Тэгээд хоёр гурван асуулт байна. Тэр дундаа төрийн гол гурван институцийн байгууллагын хүрээнд 2017 оны батлагдсан төсвийг хэтрүүлсэн зарцуулсан, үр ашиггүй зарцуулсан тийм байгууллага байна уу? Хоёрдугаарт, ер нь ард түмний дунд байгаа шүүмж нь төрийн алба хэтэрхий данхайж байна, томорч байна гэсэн ийм асуудлууд яригдаад байгаа. Үүнд аудитын байгууллага хяналт шалгалтаа хийгээд мэргэжлийн түвшинд бас дүгнэлт байр сууриа илэрхийлэх ёстой. Тэгээд аудитын дүгнэлтэд энэ байр суурь маань тодорхой тод гарч ирэхгүй байна. Тэгэхээр би тодруулж асуух нь зөв болов уу гэж бодож байна.

Тухайлбал, эрхэлсэн ажил үүргээ гүйцэтгэх түвшинд ажил орон тоогоо нэмэгдүүлсэн, бүтцээ нэмэгдүүлсэн, ийм нөхцөл байдал өнгөрсөн 2017 оны төсөв дээр байсан уу, байсан бол аль байгууллага нь хэтэрхий их ачаалал авч ажиллаж байгаа, аль байгууллага нь ажлын ачаалал багатай төрийн алба данхайсан бүтэц нь нэмэгдсэн гэдэг ийм асуудлууд тодорхой тайлбарлагдаж гарах нь зөв байх гэж бодож байна. 
Гурав дахь асуулт маань юу вэ гэхээр одоо энэ Улсын Их Хурлын хэмжээнд орж ирж байгаа хууль, тогтоомжийн асуудлууд тэр дундаа нэг алба, агентлаг байгуулах нэг орон тооны бус зөвлөл байгуулах, бие даасан байгууллага байгуулах гээд сүүлийн үед хулиуд маань ийм хэмжээгээр орж  ирж байна л даа. Тэгэхээр энэ хуулиудыг орж ирэхэд аудитаас авч байгаа зөвлөгөө зөвлөмж дүгнэлтүүд байгаа юу. Энэ байгууллага агентлагуудыг шинээр байгуулахад төсөвт учирч байгаа хүндрэл ачаалал асуудлуудын талаар бас өгч байгаа дүгнэлт бий юу гэдэг ийм гурван асуултыг асууя.
Д.Лүндээжанцан: Амарзаяа гишүүний асуултад хариулъя, аудитаас голлоод асууж байгаа юм байна шүү дээ. Бүрэнбат дарга холбогдох ажлын хэсгийнхнээрээ хариулуулъя. Нэрээ хэлээрэй 1 дүгээр микрофон.
Ц.Наранчимэг: Амарзаяа гишүүний асуултад хариулъя. Үндэсний аудитын газрын Санхүүгийн аудитын газрын захирал Наранчимэг байна. 3 гол институтийн тухайд батлагдсан төсвийг хэтрүүлэн зарцуулсан асуудал байхгүй. Бид нар илрүүлсэн зөрчлийг тухайн төсвийн ерөнхийлөн захирагчийн хүрээнд аудитаар илэрсэн зөрчлийг нэг бүрчлэн танилцуулж, шаардлагатай зөвлөмж чиглэлийг өгч ажилласан байгаа. Төсвийг хэтрүүлэн зарцуулаагүй. Орон тооны тухайд Олон улсын валютын сангийн өргөтгөсөн хөтөлбөр хэрэгжүүлж байгаатай холбогдуулж төсөв захирагч нар маань батлагдсан орон тооны хүрээнд ажиллаж байгаа. Орон тоог манай Сангийн яамнаас нэлээдгүй сайн хянаж, батлагдсан орон тоог нэмэгдүүлэхгүй байх, зөвлөмжийг нэмэгдүүлэх дээр нэлээд анхаарч ажиллаж байна гэж аудитын байгууллагаас үзсэн байгаа. Ямар нэгэн агентлаг буюу орон тооны бус зөвлөлүүд байгуулахад аудитын байгууллагаас ямар нэгэн санал авдаггүй. Бид нар үүн дээр ямар нэгэн санал одоогоор өгөөгүй байгаа. 
Д.Лүндээжанцан: Болох уу? Үг хэлэх саналтай гишүүд байвал үгээ хэлье. Бусад Байнгын хороо хамгийн сүүлд хийж байгаа учраас бусад Байнгын хороон дээр их юм гарсан. Тэгээд энд бага гарч байх шиг байна. Алга байна. Би төсвийн зарлагын хороо руу манай санал, дүгнэлт явна. Тэгэхээр төрийн дээд институцүүд Их Хурлын харьяа байгууллагууд өөрсдөө хамгийн их үлгэр жишээч ажиллах ёстой. Тэгэхээр хэдийгээр төсөв хэтрүүлээгүй боловч алдаа зөрчил байнга гараад байдаг. Тийм учраас нягтлан бодох бүртгэлийнхээ тогтолцоог улам сайжруулах, мөн санхүүгийнхээ ажилтнуудын чадавхыг сайжруулах, төсөв захиран зарцуулагчдаа бүр тодорхой эрх үүрэг, хариуцлагыг нь маш сайн дээшлүүлж тэднийхээ мэдлэг боловсролыг дээшлүүлэхэд зөвлөмжүүдийг сайн өгч байх шаардлагатай гэдгийг онцлон тэмдэглэхийг хүсэж байна. 
Ер нь орон тоо нэмэгдэх асуудал бол Их Хурлаас Засгийн газар асуудал оруулж ирдэг Их Хурал баахан агентлаг нэмж баталж өгдөг. Үүнтэй холбоотой асуудлууд нэлээн байгаа. Ийм учраас гарч байгаа хуулиуд дотор аудит хийгээд орон тоо нэмэгдэх асуудлаар аудитыг сайн хийж байх ёстой. Энэ бол Хууль тогтоомжийн хуульд заасан шаардлагуудыг манай Тамгын газар, Засгийн газрын Хэрэг эрхлэх газар болоод Их Хурлын Тамгын газар дүн шинжилгээ хийхдээ ч гэсэн үүнийг давхар сайн хянаж байх ёстой юм. Энд нь бас аудитын байгууллага сайн оролцож байх шаардлагатай гэсэн ийм саналыг би санал, дүгнэлтэд тусгахыг хэлж байна. ингээд энэ асуудлыг хэлэлцэж дууслаа. Ажлын хэсгийнхэнд талархлаа илэрхийлье. Илтгэгч гишүүнээр Амарзаяа гишүүн танилцуулах шаардлагатай бол бичгээр өгч болно төсвийн зарлагын хороонд та өгнө. Дараагийн асуудалдаа оръё. 
Гурав. Монгол Улсын Их Хурлын сонгуулийн 42 дугаар тойрогт нөхөн сонгууль товлон зарлах, санал авах өдрийг тогтоох тухай” Улсын Их Хурлын тогтоолын төсөл
Тогтоолын төслийг хэлэлцье. Дэгийн хуулийн 36.1.1-д Улсын Их Хурал шийдвэр гаргахаар хууль тогтоомжид заасан болон хууль хэрэгжүүлэхтэй холбогдсон аливаа зохион байгуулалтын шинжтэй асуудлын талаар хариуцсан байгууллага, эрх бүхий албан тушаалтнаас саналаа ирүүлсэн бол холбогдох Байнгын хороо хуралдаанаараа хэлэлцэж, санал, дүгнэлтээ шийдвэрийн төслийн хамт нэгдсэн хуралдаанд оруулна гэж заасан. Сонгуулийн хорооноос ирүүлсэн саналыг Сонгуулийн ерөнхий хорооны дарга Ч.Содномцэрэн танилцуулна. 
Ч.Содномцэрэн: Байнгын хорооны дарга, эрхэм гишүүд ээ,
Сонгуулийн төв байгууллагын тухай хуулийн 7 дугаар зүйлийн 7.11-д заасны дагуу Улсын Их Хурлын сонгуулийн 42 дугаар тойрогт явагдах Улсын Их Хурлын гишүүний нөхөн сонгуулийг товлон зарлаж санал авах өдрийг тогтоох, сонгуулийн автоматжуулсан систем хэрэглэх тухай санал болон нөхөн сонгуулийн зардлын тооцоог Улсын Их Хуралд 2018 оны 6 дугаар сарын 18-ны тус хорооны 81 тоот албан бичгээр хүргүүлсэн болно.
Улсын Их Хурлын сонгуулийн 42 дугаар тойрогт явагдах нөхөн сонгуультай холбоотой Сонгуулийн тухай хуульд заасны дагуу дараахь асуудлыг хэлэлцэн шийдвэрлэж өгөхийг та бүхнээс хүсэж байна. Үүнд:
1.Сонгуулийн тухай хуулийн 18 дугаар зүйлийн 18.1-д Улсын Их Хурлын гишүүний нөхөн сонгуулийг энэ хуульд нийцүүлэн Улсын Их Хурал товлон зарлана гэж заасан. Иймд Улсын Их Хурлын сонгуулийн 42 дугаар тойрогт явагдах Улсын Их Хурлын гишүүний нөхөн сонгуулийг Сонгуулийн тухай хуулийн дээрх заалтад нийцүүлэн товлон зарлаж, санал авах өдрийг 2018 оны 10 дугаар сарын 07-ны өдрөөр тогтоож өгөх. 
2.Сонгуулийн автоматжуулсан системийн тухай хуулийн 6 дугаар зүйлийн 6.1.1-д Улсын Их Хурал сонгуулийн автоматжуулсан системийг сонгууль хэрэглэх талаар шийдвэр гаргах бүрэн эрхтэй гэж заасан. Иймд Улсын Их Хурлын сонгуулийн 42 дугаар тойрогт явагдах Улсын Их Хурлын гишүүний нөхөн сонгуульд техник хэрэгсэл хэрэглэх тухай шийдвэр гаргаж өгөх.
3.Сонгуулийн тухай хуулийн 38 дугаар зүйлийн 38.1-д сонгууль зохион байгуулахтай холбоотой улсын төсвөөс санхүүжүүлэх зардлыг хэмжээг сонгуулийн төв байгууллагын саналыг үндэслэн Улсын Их Хурал тухай бүр батална гэж заасан. Иймд Улсын Их Хурлын сонгуулийн 42 дугаар тойрогт явагдах Улсын Их Хурлын гишүүний нөхөн сонгуулийн зардлыг хэлэлцэн шийдвэрлэж өгөх.
4.Сонгуулийн тухай хуулийн 38 дугаар зүйлийн 38.2.14-д нөхөн дахин сонгууль явуулах зардлыг Улсын Их Хурал тухай бүр батална гэж заасан. Улсын Их Хурал 2018 оны төсвийн төслийг хэлэлцэх үеэр Сонгуулийн ерөнхий хороо 2017 оны 11 дүгээр сарын 06-ны өдрийн 350 тоот албан бичгээр орон нутгийн иргэдийн Төлөөлөгчдийн Хурлын нөхөн, дахин сонгуулийн зардлын төсвийг Улсын Их Хурлын Төрийн байгуулалтын байнгын хороонд хүргүүлж, хэлэлцүүлсэн боловч дэмжигдээгүй болно. Иймд 2018 оны 10 дугаар сарын 07-ны өдөр явагдах орон нутгийн иргэдийн Төлөөлөгчдийн Хурлын нөхөн, дахин сонгуулийн зардлыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 
Д.Лүндээжанцан: Ажлын хэсэг танилцуулъя. Сонгуулийн ерөнхий хорооны дарга Ч.Содномцэрэн, сонгуулийн хорооны гишүүн Ц.Болдсайхан дарга байна. Мөн хорооны ажлын албаны дарга Д.Баяндүүрэн ийм 3 хүн оролцож байна. Асуулттай гишүүд асуултаа асууя. 
Би эхлээд нэг асуулт асууя. Энэ сонгуулийн нэгтгэсэн хууль байна шүү дээ энэ, тэр дээр нөхөн сонгуулийн зохицуулалтыг хэрхэн зааж өгсөн бэ? Тэгэхээр ер нь өдөр судрыг заавал 10 дугаар сарын 07-ноос өөр өдөр байж болохгүй юу? Нэгдүгээр асуудал. Хоёр дахь асуудал бол төрийн албан хаагч, жинхэнэ албан хаагч сонгуульд оролцохоор бол ажлаасаа чөлөөлөгдөх хугацааг сонгуулийн нэгдсэн хуульд зааж өгсөн. Тэгээд би төрийн албан хаагч хүн бие даагаад байдаг юм уу, аль нэг газраас нэр дэвших нөхцөлийг хаалаа гэдэг асуудал яригдах уу, яригдахгүй юу? Ийм асуудал гарвал яаж зохицуулах вэ? 
Гурав дахь асуудал бол нөхөн болон дахин сонгуулийн зардлыг Их Хурал тухайн үед нь батална гээд заачихсан байна. Тэгэхээр хэзээ орж ирээд дэмжлэг аваагүй юм бэ? Дахин болон нөхөн сонгуулийн зардлын асуудал. Үүнийг нэгтгээд тогтоолоор гаргаж болох уу? Танайх нэгтгэж оруулж ирж байна шүү дээ, тийм үү, болно гээд. Үүн дээр манай Тамгын газрынхан зөрчил юм байна уу, байхгүй бол нэгмөсөн амар ингээд явчих байх. Ийм хэдэн асуултад тодруулга авъя. Ажлын хэсгийн микрофон 2 өгөөрэй Содномцэрэн дарга. 
Ч.Содномцэрэн: Тэгэхээр Лүндээжанцан гишүүний асуултад хариулъя. Нэгдүгээр асуулт бол нөхөн, дахин сонгуулийн хугацааны талаар. Өмнөх  хуулиудаар бол нөхөн, дахин сонгуулийн хугацааг хуульд заагаагүй байсан, заадаггүй байсан. Энэ Сонгуулийн тухай хууль гарснаас хойш хугацаатай болсон. Ер нь аймаг, дүүргүүд, суманд сар бүр нөхөн сонгуультай байдаг байсан. Сард 3-4, заримдаа 5-6 нөхөн сонгууль явагддаг. Жилдээ 40-50 нөхөн сонгууль явагддаг байсан. Энэ Сонгуулийн тухай хуулиар бол үүнийг нэгтгээд зуны 6 сарын сүүлийн 7 хоног, намрын 10 сарын эхний 7 хоногт ням гарагт явуулахаар хуульчилсан. Ерөөсөө 30, 40 сонгууль нэгтгээд хавар, намар хоёр явагддаг ийм болсон байгаа. Хугацааг нь хуульд тодорхой заагаад өгчихсөн. Нөхөн сонгуулийн санал авах өдөр нь жил бүрийн 6 дугаар сарын сүүлийн ням гараг, 10 дугаар сарын эхний ням гараг байх ба улс орон даяар нэгдсэн журмаар явуулна. Нөхөн сонгууль гэж юуг хэлэх вэ гээд хуульд тодорхой заачихсан. Улсын Их Хурлын гишүүн орон нутгийн Хурлын төлөөлөгч орон гарсан суудлыг нөхөх зорилгоор явуулж байгаа сонгуулийг нөхөн сонгууль гэж хэлнэ гээд хэлчихсэн байгаа. 

Тийм учраас Их Хурлын сонгууль, орон нутгийн нөхөн сонгууль хамтдаа явагдана гэж хуульчилсан байгаа. Энэ жилийн хувьд 10 дугаар сарын 07 таарч байгаа. Улсын Их Хурлын гишүүний орон тоо гарсан бол нөхөн сонгууль явуулна гэсэн хуулийн заалттай. Энэ сонгуулийн хугацаа бол хуульчлагдсан. Ер нь энэ нөхөн сонгууль дээр хамгийн дээд хугацаа нь 70 хоног байгаа юм аймгийн сонгуулийн хороог байгуулах хугацаа, санал авах өдрөөс 70 хоногийн өмнө байгуулна. 65 хоногийн өмнө сумын сонгуулийн хороо байгуулагдана. 60 хоногийн өмнө намууд оролцох тухай хүсэлтээ Сонгуулийн ерөнхий хороонд гаргана гээд тав таван хоногийн зайтай хугацаатай ажлууд байгаа. Ингээд намар 10 дугаар сарын 07 хүртэл, 5, 7, 3 хоногийн хугацаатай ажлууд байгаа. Энэ яг хугацаатай хийгдээд явна гэж ойлгож болно. 
Төрийн албан хаагч энд хуульчлагдсан. Төрийн албан хаагч сонгуульд оролцохоор бол сонгуулийн жилийн 01 дүгээр сарын 01-нээс өмнө ажил албан тушаалаасаа чөлөөлөгдөх хүсэлтээ тухайн байгууллагадаа гаргасан байна гээд хуульд заачихсан. 01 дүгээр сарын 31-нээс хойш ажил албан үүргээ гүйцэтгээгүй байна гээд заачихсан. Энэ бол Сонгуулийн тухай хууль, Төрийн албаны тухай хууль дээр энэ заалт хоёулаа байж байгаа. Тэгэхээр зэрэг Сонгуулийн ерөнхий хороо энэ шаардлагад нийцүүлж бүртгэнэ. Яагаад вэ гэхээр хуульд заачихсан байгаа. Бүртгүүлэхээр материалаа ирүүлэхдээ нэр дэвшигчийн ирүүлэх материал дотор төрийн албан тушаалаас чөлөөлөгдөх тухай хүсэлт, чөлөөлсөн тухай шийдвэрийг нотариатаар батлуулж авчирна гээд хуульд заачихсан байгаа. Тэгэхээр зэрэг Сонгуулийн ерөнхий хороо хуульд нийцүүлж бүртгэл явуулна. Манай нам, эвсэл сонгуульд оролцож байгаа.
Д.Лүндээжанцан: Тэгэхээр нөхөн сонгуулийн асуудлыг хуульдаа боловсронгуй болгох тийм үү зүйл байгаа гэж харагдаад байна шүү дээ. Би асуултаа тэгж тавиад байгаа байхгүй юу. Одоо намрын чуулганаар хэлэлцэх асуудал дотор танайхаас ирүүлсэн Л.Энх-Амгалан даргатай комисс ажиллаж байна. Тэгэхээр Улсын Их Хурлын сонгуулийн тухай хууль, Орон нутгийн сонгуулийн тухай хууль, Ерөнхийлөгчийн сонгуулийн тухай хууль гээд гурван хууль гурвуулаа тус тусдаа салж гарах нь зүйтэй юм. Үүндээ энэ заалтуудаа нарийвчилж өгөх шаардлагатай юм байна гэдэг нь би харагдаж байна гэж ингэж ойлгож байгаа юм. Тийм учраас асуусан юм. Ингээд үг хэлэх хүмүүс байна уу? Д.Эрдэнэбат гишүүн. 
Д.Эрдэнэбат: Энэ нөхөн сонгууль хугацаандаа зарлагдах нь зөв байх. Тэгээд би Сонгуулийн хорооны даргад нэг зүйлийг анхааруулж хэлмээр байна. Энэ нэг талаараа нөхөн сонгууль байгаа боловч нөгөө талаасаа манай энэ өнөөдрийн мөрдөгдөж байгаа сонгуулийн хуулийн зөрчилтэй нюансууд юун дээр гарч байна вэ гэдэг дээр бас бид нар хяналт тавих боломж үүсэж байгаа юм Содномцэрэн даргаа, боломж үүсэж байгаа. Тэгэхээр энэ сонгуультай давхцуулж хийгдэх нэг зүйл юу вэ гэхээр Их Хурал дээр Сонгуулийн хуульд нэмэлт, өөрчлөлт оруулах тухай хуулийн ажлын хэсэг байгуулагдаад эд ажиллаж байгаа юм. 2016 оны сонгуулиар явагдахад хүндрэлтэй бэрхшээлтэй, маргаантай маш олон сэдэв гарсан. Сонгууль эхлэхээс эхлээд. Сонгуулийн хуульд өөрчлөлт оруулахаас эхлүүлээд, тэгэхээр энэ бүх зүйлийг бидний ойлгож байгаагаар энэ намар Их Хурал сонгуулийн хуульд өөрчлөлт оруулах байх. Тэгэхгүй бол 2016 оных шиг ийм маргаантай тэмцэлтэй, хуулийнхан, хяналтын, хүний өөрийн гэхгүй оролцсон энэ ард иргэдээ тултал нь, уугьтал нь талцуулсан ийм л сонгууль болсон шүү дээ. Баахан зөрчил илэрсэн гэдэг нэрийн доор. 
Тэгэхээр үүн дээр сонгуулийн хороо энэ нөхөн сонгуулийг явуулахад явцад гаргаж байгаа, гарч байгаа алдаа дутагдал зөрчилтэй зүйлүүдийг засах дээр саналуудаа маш сайн зурж ирж намрын чуулганаар оруулах хэрэгтэй байх гэж би ингэж харж байгаа шүү. Энэ нөхөн сонгууль чинь хуучин өнөөдрийг мөрдөгдөж байгаа сонгуулийн хуулиар явна. Энэ маргаан дахиад гарна, баталгаатай гарна. Тийм учраас үүн дээр маш сайн анализ хийж, үүн дээрээ нэлээн төвлөрч ажиллаарай гэж би та бүхнээс хүсмээр байна. Хамгийн гол нь тэр иргэдийн сонгох боломжид нээлттэй байх асуудал, сонгуульд нэр дэвшигчдийн хоорондын маргааныг эв зүйтэй зөв зохицуулах асуудал гэдэг дээр онцгой анхаармаар байгаа юм. 
Тэгэхээр энэ зүйл дээр маш сайн анхаарч, энэ бол нэг талаасаа нөхөн сонгууль, нөгөө талаасаа 2020 оны сонгуулийг зөв явуулах, өмнөх сонгуулийн хуулийн алдаа мадагтай зүйлийг засаж залруулахад ийм тест болох сонгууль болно шүү гэдгийг та бүгдийг маш сайн анхаарч ажиллаарай гэж хүсэх байна. Өөр юм алга. 
Д.Лүндээжанцан: Одоо ингээд 3 асуудлаар цуварч санал хураана тийм үү, 3 тогтоолын төсөл та бүхэнд ирсэн. Сая ингээд анхааруулж байна шүү дээ. Тэгэхээр Өндөрхаан хот чинь Чингис гэдэг  нэртэй болчихсон билүү, Чингис гэдэг хотод Монголын бүх анхаарал төвлөрчихсөн, фокуслачихсан, нарны линзний шил шиг хачин юм болох нь байна шүү дээ. Тэгэхээр үүн дээр хуулийн дагуу энэ сонгуулийг зөв зүйтэй явуулахад манай сонгуулийн хороо хичээж ажиллах ёстой. Тэгэхээр үүнтэй холбогдуулаад асуудлууд энэ хууль хэрэгжихдээ их хэцүү. Тийм учраас манай сонгуулийн хуулийн ажлын хэсэг ч гэсэн давхар сайн анхаарч дараагийнхаа хуулиуд дээрээ анхаарах 3 хуулийг тус тусад нь гаргана гэж байгаа. Сонгуулийг маргаан будилаангүй явуулчихдаг энэ юм руу орох гэж олон жилийн турш бид нар эрмэлзээд үр дүн сайнгүй, гэхдээ яах вэ, бас ард түмэн сонгуулийг өгч сурсан. Энэ бол том дэвшил. Сонгуулийн ерөнхий хороо ажиллаад бас мундахгүй хугацаа өнгөрчээ, 25, 26 жилийг ардаа орхиод ингээд туршлага хуримтлуулсан байгаа. Хууль эрх зүйн хувьд бид янзлах зүйл их байна. 

Ингээд бид санал хураалтыг явуулах гэж байна. 
Нэгдүгээрт, Сонгуулийн ерөнхий хорооноос санал болгож ирүүлсэн дугаараар нь тогтоолуудыг санал хураалгая. Эхлээд Монгол Улсын Их Хурлын тогтоол 2018 оны ... дугаар сарын ... өдөр, дугаар Улаанбаатар хот, Монгол Улсын Их Хурлын сонгуулийн 42 дугаар тойрогт нөхөн сонгууль товлон зарлах, санал авах өдрийг тогтоох тухай” Монгол Улсын Үндсэн хуулийн 25 дугаар зүйлийн 1 дэх хэсгийн 3 дахь заалт, Сонгуулийн тухай хуулийн 18 дугаар зүйлийн 18.1 дэх хэсэг, 20 дугаар зүйлийн 20.1 дэх хэсгийг үндэслэн Монгол Улсын Их Хурлаас тогтоох нь:

1.Монгол Улсын Их Хурлын сонгуулийн 42 дугаар тойрогт явагдах Улсын Их Хурлын гишүүний нөхөн сонгуулийг 2018 оны 7 дугаар сарын 01-ний өдрөөс эхлэхээр товлон зарласугай. 
2. Монгол Улсын Их Хурлын сонгуулийн 42 дугаар тойрогт явагдах Улсын Их Хурлын гишүүний нөхөн сонгуулийн санал авах ажиллагааг 2018 оны 10 дугаар сарын 07-ны өдөр явуулахаар тогтоосугай.

Энэ тогтоолыг баталсан өдрөөс нь эхлэн дагаж мөрдсүгэй гэсэн тогтоолын төсөл байна. Тогтоолын төслийг дэмжье гэсэн томьёоллоор санал хураалт явуулъя. 

Санал хураалтад 12 гишүүн оролцож, 100 хувийн саналаар уг тогтоол дэмжигдлээ. Дараа нь. 

Дөрөв. “Улсын Их Хурлын гишүүний нөхөн сонгуульд техник хэрэгсэл хэрэглэх тухай” Улсын Их Хурлын тогтоолын төсөл

Монгол Улсын Их Хурлын сонгуулийн 42 дугаар тойргийн нөхөн сонгуульд техник хэрэгсэл хэрэглэх тухай Монгол Улсын Их Хурлын тогтоолын төсөл 2018 оны ... дугаар сарын ... өдөр, дугаар Улаанбаатар хот, Монгол Улсын Их Хурлын сонгуулийн 42 дугаар тойргийн нөхөн сонгуульд техник хэрэгсэл хэрэглэх тухай 

Сонгуулийн автоматжуулсан системийн тухай хуулийн 6 дугаар зүйлийн 6.1.1 дэх заалтыг үндэслэн Монгол Улсын Их Хурлаас тогтоох нь:


1.Монгол Улсын Их Хурлын сонгуулийн 42 дугаар тойрогт явагдах Монгол Улсын Их Хурлын гишүүний нөхөн сонгуулийн сонгогчдын бүртгэлийн үйл ажиллагаанд бүртгэлийн техник хэрэгслийг санал авах, тоолох, дүн гаргах үйл ажиллагаанд “Нью имиж Каст” санал тоолох төхөөрөмжийг тус тус хэрэглэхийг зөвшөөрсүгэй.


2.Энэ тогтоолыг баталсан өдрөөс  нь эхлэн дагаж мөрдсүгэй. 


Мэдэхгүй би буруу уншсан байж магадгүй, галигласан нь та нарт ирсэн байгаа. 42 дугаар тойрогт явагдах арай өөр байлгүй дээ, манайхан засаад ингээд тогтоолын төслийг дэмжье гэсэн томьёоллоор санал хураалт явуулъя. 

Санал хураалтад 12 гишүүн оролцож, 100 хувийн саналаар уг санал дэмжигдлээ. Дараа нь Их Хурлын тогтоолын төсөл байна зардалтай холбоотой. 

Тав. “Нөхөн, дахин сонгуулийн зардлын хэмжээг батлах тухай” Улсын Их Хурлын тогтоолын төсөл
2018 оны … дугаар сарын … өдөр дугаар Улаанбаатар хот, Монгол Улсын Их Хурлын сонгуулийн 42 дугаар тойргийн нөхөн болон дахин сонгуулийн зардлын хэмжээг батлах тухай
Сонгуулийн тухай хуулийн 38 дугаар зүйлийн 38.1 дэх хэсгийг үндэслэн Монгол Улсын Их Хурлаас тогтоох нь:


1.Монгол Улсын Их Хурлын сонгуулийн 42 дугаар тойрогт явагдах Улсын Их Хурлын гишүүний нөхөн сонгуулийг зохион байгуулахтай холбоотой улсын төсвөөс санхүүжүүлэх зардлыг хэмжээг 228 сая 95 мянга 885 төгрөгөөр, аймаг, нийслэл, сум, дүүргийн иргэдийн Төлөөлөгчдийн Хурлын нөхөн, дахин сонгуулийг зохион байгуулахтай холбоотой улсын төсвөөс санхүүжүүлэх зардлыг хэмжээг 162 сая 537 мянга 250 төгрөгөөр баталсугай.


2.Энэ тогтоолын 1 дэх заалтад заасан зардлыг улсын төсвөөс санхүүжүүлэхийг Монгол Улсын Засгийн газар /У.Хүрэлсүх/-т даалгасугай.


3.Энэ тогтоолыг баталсан өдрөөс нь дагаж мөрдсүгэй гэсэн тогтоолын төсөл байна. Д.Эрдэнэбат гишүүн. 
Д.Эрдэнэбат: Энэ 2 дахь заалт нь ингэсэн байна л даа. Энэхүү зардлыг улсын төсвөөс гаргахыг Засгийн газарт даалгасугай. Улсын төсөвт төлөвлөгдсөн юм байхгүй шүү дээ. 
Д.Лүндээжанцан: Тэр томьёолол дээр сонгуулийн хороо. 
Д.Эрдэнэбат: Улсын төсөв хэрвээ Засгийн газар /У.Хүрэлсүх/-т даалгаж байгаа бол нөөц гэж бичих байлгүй дээ. 
Д.Лүндээжанцан: Өмнө нь яаж томьёологдож байсан юм бэ?
Д.Эрдэнэбат: Улсын төсөвт ингэж батлагдсан зардлын статья байхгүй тэр бол ойлгомжтой. 
Д.Лүндээжанцан: Сонгуулийн ерөнхий хорооноос ямар заалт ирүүлсэн юм бэ? Зүмбэрэллхам. Юу гэж өмнө нь томьёолж байсан юм бэ? Засгийн газрын нөөц хөрөнгөнөөс санхүүжүүлэхийг гэх юм уу, юу гэх вэ? Содномцэрэн гишүүн өмнө нь яаж томьёолж байсан юм бэ? 
Ч.Содномцэрэн: Сонгуулийн тухай хуулийн 38.1-т бол сонгууль зохион байгуулахтай холбоотой улсын төсвөөс санхүүжүүлэх зардлын хэмжээг Улсын Их Хурал тухай бүр батална гээд заачихсан. Улсын төсвөөс санхүүжүүлэх зардлын хэмжээг, 38.2-т мөн Улсын Их Хурал, Ерөнхийлөгч орон нутгийн сонгуулийн доор дурдсан зардлыг улсын төсвөөс санхүүжүүлнэ. Үүнд нь нэмэлт болон дахин санал хураах ээлжит, ээлжит бус, нөхөн болон дахин сонгууль явуулах зардал гээд улсын төсвөөс санхүүжүүлэх зардлын төрөлд нь нэмэлт болон нөхөн, дахин сонгуулийн зардал гээд орчихсон байгаа юм. Өмнөх гарч байсан сонгуулийн зардлууд бол ерөөсөө улсын төсвөөс санхүүжүүлэх зардлын хэмжээг Улсын Их Хурал тогтоогоод ийм тогтоол гаргаж байсан.

Д.Лүндээжанцан: Ерөнхий агуулгаараа улсын төсвөөс гарна шүү дээ. Доторх нь статья нь хаанаас гарах нь хамаагүй байх. Яг гарах болохоороо улсын төсвөөс гарна шүү дээ, гадаадын зээл тусламжаар санхүүжилтэй биш. Тэгвэл сонгууль хийгдэхгүй болох уу? Тэгэхээр өмнө нь нөхөн сонгууль хийж байхад яаж зааж байсан бэ гэхээр Содномцэрэн дарга дахиад хэл дээ. 
Ч.Содномцэрэн: Өмнө нь хамгийн сүүлийн нөхөн сонгууль 2009 онд явагдсан. Энэ сонгуулийн зардлыг бол Засгийн газрын нөөцөөс гаргахыг Засгийн газарт даалгаж байсан юм. 
Д.Лүндээжанцан: Тэгээд түүгээрээ хийх хэрэгтэй шүү дээ. 
Ч.Содномцэрэн: Хууль дээрээ улсын төсвөөс гаргана гээд заачихсан байгаа. 
Д.Лүндээжанцан: Өмнөх нь ийм л заалт байна шүү дээ. Энэ тогтоолын 1 дэх заалтад заасан зардлыг улсын төсвөөс гаргахыг Монгол Улсын Засгийн газар Ч.Сайханбилэгт даалгасугай гээд улсын төсвөөс гаргахыг заачихсан байна. Аль нь тэгээд орно шүү дээ. Тэгвэл Содномцэрэн даргаа наадах томьёоллоо дахиад хэлээд байх даа. 
Ч.Содномцэрэн: 2009 онд хоёр заалттай гарч байсан юм байна. Нэгдүгээрт тойрогт явуулах нөхөн сонгуулийн улсын төсвөөс санхүүжүүлэх зардлын хэмжээг төгрөгөөр тогтоосугай гээд нэг дэх заалт. Улсын төсвөөс санхүүжүүлэх зардлын хэмжээг 146 сая төгрөгөөр тогтоосугай гээд. Хоёр дахь заалт нэг дэх заалтад заасан зардлыг Засгийн газрын нөөц сангаас гаргахыг Засгийн газар С.Баярт даалгасугай гэсэн тогтоол.  
Д.Лүндээжанцан: Нөөц сангаас гаргах зардлыг тэгэхээр нэг дэх заалтад заасан зардлыг Засгийн газрын улсын төсвөөс санхүүжүүлж, Засгийн газрын нөөц сангаас гаргахыг гэж томьёолбол яасан юм бэ? Тэгэхээр нөөц сан гэж байдаг юм уу, одоо хэвээрээ биз дээ. Нэр томьёонууд нь өөрчлөгдөөгүй биз дээ. Энэ байна шүү дээ, заавал та нар ингээд байгаа болохоос улсын төсвөөс гаргана гэдэг нь хаанаас гаргах нь тэгье. Энэ Сангийн сайд байсан хүмүүс сууж байна хэлээд байна. Тэгээд би үүнийг нь мэдэх юм алга. Ингээд энэ тогтоолын 1 дэх заалтад заасан зардлыг Засгийн газрын нөөц сангаас гаргахыг тэгээд энэ нийлүүлээд хийчихсэн. Та микрофонд хэл. Тогтохсүрэн гишүүн. 
Д.Тогтохсүрэн: Би энэ тогтоолын төсөлтэй тодруулга бөгөөд санал хэлэх гээд байна л даа. Орон нутгийн иргэдийн Хурлын нөхөн болон дахин сонгуулийн зардал гээд ганцхан 10 дугаар сарын 07-нд зардал тавиад байгаа юм. Нэгдүгээрт үүнийг Сонгуулийн хуулиар орон нутгийн төсвөөс гарч байгаа асуудал. Тэгэхээр орон нутгийн төсвөөс гарч байгаа асуудлыг заавал улсын төсвөөс ингэж гарга гэж заах хэрэг байна уу? Хоёрдугаарт зөвхөн энэ сонгуулийг нь заагаад бусдыг нь заахгүй байж болохгүй л дээ. Өчигдөр билүү, уржигдар 6 дугаар сарын 23, 24-нд нөхөн сонгууль болсон гэсэн. Түүний зардлыг Их Хурал шийдээгүй шүү дээ Их Хурал. Өөрөө өөрсдөө шийдээд явсан. Ганцхан 10 дугаар сарын 07-ных онцлог болгож шийдэх шаардлагагүй байх. Тийм учраас би орон нутгийн иргэдийн Хурлын нөхөн болон дахин сонгуулийн зардал гэдэг үгийг хасаад зөвхөн Улсын Их Хурлын 42 дугаар тойргийнхоо нөхөн сонгуулийн зардлыг энэ тогтоолоор шийдвэл яасан юм бэ гэсэн ийм л санал байна л даа. 
Д.Лүндээжанцан: Тайлбар сонсъё. Ажлын хэсгийн микрофон 1, Сонгуулийн хорооны гишүүн Болдсайхан ярьж байна. 
Ц.Болдсайхан: Их Хурлын гишүүний нөхөн сонгуулийн хувьд мэдээж асуудал байхгүй. Орон нутгийн иргэдийн Төлөөлөгчдийн нөхөн сонгуулийн хувьд сая 6 дугаар сарын 24-нд хуульд заасны дагуу хоёр аймгийн иргэдийн Төлөөлөгчдийн Хурлын нөхөн сонгууль, 29 газар нийтдээ 44 газар санал авах байраар тооцвол 44 газар санал хураалт явагдсан. Үүний зардлын асуудлыг ярихад аймгууд ямар ч мөнгө гаргаж чадахгүй. Яагаад вэ гэхээр төсвийн тодотгол Засгийн газар хийхгүй гэсэн учраас өмнө нь түрүүн Содномцэрэн дарга хэллээ, өнгөрсөн оны 11 сард бид зардлын асуудлуудыг Төрийн байгуулалтын байнгын хороонд оруулахад хуульд тухай бүрд нь шийднэ гэж нэгдүгээрт заасан байна, тийм учраас баталж өгөөгүй. Сая яаж явуулсан бэ гэдгийг хэлье гэж бодож байна. Сая манайд 220 сая төгрөг байснаас саяын бүх газарт саналын хуудсыг нь хэвлүүлсэн, техник тоног төхөөрөмж автоматжуулалтынхаа юмыг бэлдээд тэрийгээ хүргэж өгсөн, татаж авсан ингээд нийтдээ санал хураалт 44 газраас 27-д нь ирц нь хүрсэн, 17-д нь хүрээгүй, одоо 30-нд санал хураалт явах гэж байна. Энэ дахин санал хураалт явахаар дахиад 7 хоногийн дараа зардал гарч байгаа юм. Ингээд үндсэндээ аймгуудтай бид ямар байдлаар явуулсан бэ гэхээр манайд байгаа энэ мөнгөөрөө энэ удаа нэгэнт төсвийн тодотгол хийхгүй юм бол үүгээрээ дуусгая гэж. Хэрэв энэ мөнгийг шийдэж өгөхгүй бол намар орон нутгийн иргэдийн Хурлын сонгууль явж чадахгүй. 
Наана нь Засгийн газар төсвийн тодотгол хийнэ гэж итгэхгүй байна, нэгэнт хийхгүй гээд зарлачихсан юм чинь. Тийм учраас бид үүнийгээ оруулахаас өөр аргагүй байгаа юм. Өнгөрсөн онд мөнгөө бүгдийг нь тавиад явуулсан баталж өгөөгүй хасагдсан шүү дээ. Тэгээд одоо гэхэд 10 сард ямар газруудад явах вэ гэхээр Булган, Говь-Алтай, Дорнод, Сүхбаатар, Ховд, Хэнтий, Орхон нөхөн сонгууль, дахин сонгууль болохоор Дорноговь, Завханы Алдархаан, Орхон аймаг тэр чигээрээ, Баянзүрх дүүрэг, Сүхбаатар гээд ингээд энэ газруудад нөхөн болон дахин сонгууль явах болоод байгаа юм. Тэгэхээр энд мөнгө шийдэх өгөхгүй бол энэ явахгүй шүү дээ. Аймгууд гаргах мөнгө байхгүй төсвийн тодотгол хийгээгүй юм чинь. Одоо сүүлдээ мөнгө байхгүй гэдгээр сонгуулийг явуулахгүй гэсэн үзэмжийн ийм байдал аймгуудын хувьд гарч байна шүү дээ, орон нутгийн сонгууль. Би ганц жишээ хэлье. Өнөөдөр Дорнод аймаг Одбаяр Хурлын төлөөлөгч Үндсэн хуулийн цэцийн дарга болсон өргөдлөө өгсөн. Тэндхийн нэг төлөөлөгч Энхцэцэг гэсэн байх халамжийн газрын Тамгын газрын дарга болоод ирчихсэн бас өргөдлөө өгчихсөн. Одоо болтол аймгийн хурал нь чөлөөлж өгөөгүй байж байна. Аймгийн Засаг даргын зүгээс аймгийн Хуралд нөхөн сонгуулийн зардлыг оруулахаар энэ асуудлыг бид нар хэлэлцэхгүй гээд ингээд батлаагүй. Гэтэл өргөдөл гомдлын хуулиар 30 хоног тэгээд дээр нь 14 хоног гээд одоо болтол шийдвэр гаргахгүй. Тэгэхээр энэ юу руу хүргэж байна вэ гэхээр ер нь эрхэм гишүүдийн сонорт хүргэхэд төрийн сонгууль гэдэг бол үзэмжийн юм шиг ийм байдал руу шилжих тэр нь шалтгаан нь хөрөнгө мөнгө байхгүй гэдгээр улс баталж өгөөгүй юм чинь бид нар яах юм бэ гэдэг ийм байдал руу орж байна шүү дээ. Тэгэхээр бид нар мөнгөний асуудлыг зайлшгүй тавихаас өөр аргагүй. Сонгуулийн ерөнхий хороо бол байсан мөнгөндөө саяын сонгуулийг явуулчихсан гэдгийг зориуд хэлье. 
Д.Лүндээжанцан: Д.Эрдэнэбат гишүүний томьёоллыг сонсъё. Хоёр дахь заалт дээр. 
Д.Эрдэнэбат: Тэр зардлыг нь баталж өгөх нь зөв байх, үнэхээр зардал гардаг юм үүн дээр яагаад байх юм байхгүй. Би хоёр дахь асуудал дээр зарчмын зөрүүтэй саналын томьёоллыг та бүхэнд хэлмээр байна. тэгвэл түүгээр  хураалгавал зөв болох юм шиг байгаа юм. Хоёр дахь заалтыг ингэмээр байна. Энэхүү зардлыг биш, улсын төсвөөс санхүүжүүлэх зардлыг гэдэг үг заавал байх ёстой юм байна. Тэгээд Засгийн газрын нөөц сангаас гаргахыг Засгийн газар Хүрэлсүхэд даалгасугай гэвэл томьёолол нь зөв болох юм шиг байна. Улсын төсвөөс гарна. Гэхдээ улсын төсвийн статья дотор нь Засгийн газрын нөөц сан байна. Үүнээсээ гаргачих. 
Д.Лүндээжанцан: Би уншаад өгье. Энэ тогтоолын 1 дэх заалтад заасан улсын төсвөөс санхүүжүүлэх зардлыг бишээ, Засгийн газрын нөөц сангаас гаргахыг Монгол Улсын Засгийн газар /У.Хүрэлсүх/-т даалгасугай гэсэн утгатай. Заасан улсын төсвөөс санхүүжүүлэх ёстой зардал л даа уг нь. Санхүүжүүлэх ёстой зардлыг гэхээр эвгүй юм. Санхүүжүүлэх зардлыг яагаад вэ гэхээр сонгуулийн хуульд Улсын Их Хурлын нөхөн болон дахин орон нутаг нийт сонгуулийн дахин, нөхөн сонгуулийн зардлыг улсын төсвөөс санхүүжүүлнэ гэсэн хуулийн заалт байгаа учраас ингээд томьёолоод явчихъя. Би түрүүн уншчихлаа шүү дээ, дахин уншаад яах вэ. Энэ саналаар санал хураалт явуулъя. 

 Санал хураалтад 12 гишүүн оролцож, 100 хувийн саналаар уг тогтоолын төсөл дэмжигдлээ. Одоо илтгэгч томилох ёстой байх, илтгэгч Ж.Эрдэнэбат гишүү, Тогтохсүрэн гишүүн илтгэгчээр томилогдлоо. Түрүүнийх нь Амарзаяа байсан байх. Ингээд энэ асуудал дуусаж байна. Чуулганд орно. Сонгуулийн ерөнхий хорооныхон бэлэн байдалд байгаарай гэж хэлье. Дараагийн асуудалдаа оръё. 
Зургаа. “Монгол Улсын Их Хурлын 2018 оны намрын ээлжит чуулганаар хэлэлцэх асуудлын тухай” Улсын Их Хурлын тогтоолын төсөл

Би танилцуулга хийх ёстой байгаа. Улсын Их Хурлын 2018 оны намрын ээлжит чуулганаар хэлэлцэх асуудлын тухай Их Хурлын тогтоолын төслийг танилцуулъя. Монгол Улсын Их Хурлын тухай хуулийн 15 дугаар зүйлийн 15.2 дахь хэсэгт заасны дагуу Улсын Их Хурлын 2018 оны намрын ээлжит чуулганаар хэлэлцэх асуудлын талаарх тогтоолын төслийг Төрийн байгуулалтын байнгын хорооноос боловсрууллаа. 
“Улсын Их Хурлын 2018 оны намрын ээлжит чуулганаар хэлэлцэх асуудлын тухай” асуудлын талаар хууль санаачлагчаас урьдчилан санал авахад Монгол Улсын Ерөнхийлөгчөөс 2, Улсын Их Хурал дахь намын бүлгүүд, Байнгын хороод, Улсын Их Хурлын гишүүдээс давхардсан тоогоор 64, Монгол Улсын Засгийн газраас 104, нийт 170 хууль тогтоомжийн төслийн санал ирүүлсэн. 

“Монгол Улсын Их Хурлын 2018 оны намрын ээлжит чуулганаар хэлэлцэх асуудлын тухай” Их Хурлын төслийг боловсруулахдаа дараахь зарчмыг баримтлан төслүүдийг нэг заан тусгасан болно. Үүнд: 

1.Намрын ээлжит чуулганаар хэлэлцэн батлахаар хуульд тусгайлан заасан хууль тогтоолын төслүүдийг тусгах;

2.Улсын Их Хуралд өргөн мэдүүлсэн болон хэлэлцүүлгийн шатанд байгаа төслүүдээс эхний ээлжид хэлэлцүүлэхээр холбогдох Байнгын хороодоос санал ирүүлсэн хууль тогтоолын төслүүдийг тусгах.
3.Монгол Улсын хууль тогтоомжийг 2020 он хүртэл боловсронгуй болгох үндсэн чиглэл, Монгол Улсын Засгийн газрын 2016-2020 оны үйл ажиллагааны хөтөлбөрийг хэрэгжүүлэхэд шаардлагатай эрх зүйн орчныг бүрдүүлэх чиглэлээр тэргүүн ээлжид хэлэлцэх хууль тогтоолын төслүүдийг тусгах зарчим баримталсан.

Хууль санаачлагчаас ирүүлсэн саналыг дурдвал Монгол Улсын Ерөнхийлөгчөөс 2 төсөл гэхдээ өргөн мэдүүлээгүй байна, хоёр, Улсын Их Хурал дахь Монгол Ардын намын бүлгээс 8 төсөл, үүнээс Улсын Их Хуралд өргөн мэдүүлээгүй 5 төсөл байна, Байнгын хороодоос ирүүлсэн төсөл саналтай давхацсан 3 төсөл байна, холбогдох Байнгын хороодоос нь хэлэлцүүлэхээр санал ирүүлээгүй 5 төсөл ирүүлсэн. Улсын Их Хурал дахь Ардчилсан намын бүлгээс 19 төсөл, үүнээс Улсын Их Хуралд өргөн мэдүүлээгүй 17 төсөл байна. Байнгын хороодоос ирүүлсэн саналтай давхацсан 1 төсөл өргөн мэдүүлсэн боловч холбогдох Байнгын хорооноос хэлэлцүүлэхээр санал ирүүлээгүй 1 төсөл байна. Дөрөв, Улсын Их Хурлын Байнгын хороодоос дараахь саналыг ирүүлсэн байна. Байгаль орчин, хүнс, хөдөө аж ахуйн байнгын хороо 2 төслийн санал ирүүлснээс 1 төслийг тогтоолын төсөлд тусгалаа. Хоёр, Төрийн байгуулалтын байнгын хорооноос 5 төслийн санал ирүүлснийг тогтоолын төсөлд тусгасан. Гурав, Төсвийн байнгын хороо 7 төслөөс санал ирүүлснээс  6 төслийг тогтоолын төсөлд тусгасан. Хууль зүйн байнгын хорооноос 3 төсөл ирүүлснээс 1 төслийг тогтоолын төсөлд тусгасан, Эдийн засгийн байнгын хороо 7 төслийн санал ирүүлснээс 1 төслийг тогтоолын төсөлд тусгасан. Зургаа, Нийгмийн бодлого, боловсрол, соёл, шинжлэх ухааны байнгын хороо 1 төсөл ирүүлснийг тогтоолын төсөлд тусгасан. Аюулгүй байдал, гадаад бодлогын байнгын хороо болон Өргөдлийн байнгын хороо тусгайлан санал ирүүлээгүй. Тав, Монгол Улсын Засгийн газраас 104 төсөл ирүүлсэн үүнээс Их Хуралд өргөн мэдүүлээгүй 99 төсөл байна. Үүнээс 4 төслийг тогтоолын төсөлд тусгасан. Их Хурлын гишүүн С.Жавхлангаас тусгайлан санал ирүүлээгүй, Улсын Их Хурлын гишүүн Баасанхүүгээс 5 төсөл ирүүлсэн боловч өргөн мэдүүлэгдээгүй байна. Долоо, Улсын Их Хурлын гишүүн Оюунчимэгээс 5 төслийн санал ирүүлсэн 3 нь өргөн мэдүүлэгдээгүй. Нэг тогтоолын төслийг нь тусгасан. Улсын Их Хурлын гишүүн Оюундариас 1 төслийн санал ирүүлснийг тогтоолын төсөлд тусгасан. Түүнчлэн хэлэлцүүлгийн шатанд байгаа болон Монгол Улсын Ерөнхийлөгч, Улсын Их Хурлын гишүүд, Засгийн газраас Их Хурал өргөн мэдүүлсэн бөгөөд тогтоолд нэр заагаагүй хууль, Их Хурлын бусад шийдвэрийн төслүүдийг Улсын Их Хурлын 2018 оны намрын ээлжит чуулганаар хэлэлцүүлэх асуудлыг тухай бүрд шийдвэрлэж байхаар тогтоолд тусгалаа. Дээрх үндсэн шаардлагыг харгалзан Улсын Их Хурлын 2018 оны намрын ээлжит чуулганаар 16 хууль, Их Хурлын бусад шийдвэрийн төслийг хэлэлцүүлэхээр Их Хурлын тогтоолын төслийг боловсруулсан болно. 
Би уншчих уу? Хэрэггүй юу, тараачихсан учраас үүнийг ингээд товчилъё. Ингээд асуулт асуух, санал хэлэх, зарчмын зөрүүтэй саналаар санал хураалгах гишүүд үгээ хэлнэ үү. Энэ асуулт хариулттай явагдах уу ялгаагүй тийм ээ, шууд хамт явах юм уу? Д.Эрдэнэбат гишүүн, Н.Энхболд, М.Энхболд та нар асуулт асуух гэж байна уу, саналаа хэлэх гэж байна уу? Асуугаад явъя тэгэх үү, хамт явъя. Ингээд Д.Эрдэнэбат гишүүн. 

Д.Эрдэнэбат: Баярлалаа. Намрын ээлжит чуулганаар хэлэлцэх асуудал олон нийтийн анхааралд их байдаг л даа. Энэ намар Их Хурлаар ямар бодлогын шинжтэй миний амьдралд бусдын амьдралд нөлөөтэй юм батлах нь вэ гээд аж ахуй нэгж байгууллага, улс төрчид иргэд бүгд харж байдаг юм. Би энэ удаагийн оруулж ирж байгаа зүйлийг  харахад хоёр чуулган дамжаад орж ирж байгаа Үндсэн хуулийн нэмэлт, өөрчлөлт, сонгуулийн хууль, намуудын тухай хууль гээд ингээд сунжраад хойшлоод байх юм. Энэ яагаад дамжиж орж ирээд байдаг юм бэ? Энэ хэзээ эцэслэн энэ намрын чуулганаар чадах юм уу, чадахгүй юм уу? Үүн дээр асуулт асуумаар байна. Дараа нь, энд сая хаврын чуулганаар хэлэлцэгдээд амжаагүй бас бодлогын шинжтэй, эдийн засгийн ач холбогдолтой хэд хэдэн хуулиудыг сох хаясан байх юм. Жишээлбэл, Жижиг дунд үйлдвэрийг дэмжих тухай хууль, Хөрөнгө оруулалтын банкны тухай хууль, Нийслэлийн эрх зүйн байдлын тухай хууль гээд энэ хуулийг сох хаясан байх юм. Тэгээд үүн дээр хэн яаж ажилласан юм бэ? Ингэж болохгүй шүү дээ, Их  Хурал Төрийн байгуулалтын байнгын хороо үүнийг авч үзэхдээ мэдээж өргөн баригдаагүй бол жагсаалтад орохгүй хууль нь тийм. Өргөн баригдаад хэлэлцэгдээд энэ чуулганаар амжаагүй хуулиуд дараагийнхаа чуулганы жагсаалтад зайлшгүй орж явах ёстой шүү дээ. Тэгээд энэ хуулиуд тэгээд сох байхгүй байх юм. Жижиг дунд үйлдвэрийг дэмжих тухай хууль, Хөрөнгө оруулалтын банкны тухай хууль, Нийслэлийн эрх зүйн байдлын тухай хууль. 

Нийслэлийн эрх зүйн байдлын тухай хуулийг бүгдээрээ хоёр чуулган дамжиж ярилаа. Тэгээд зөвхөн ойлголцоод аятайхан оруулаад ирье гэсэн чинь хүчиндэж явуулаад унагаагаад хойшлуулсаар байтал энэ ерөөсөө явсангүй. Уг нь бид нар аятайхан батлаад явъя гэдэг дээр санал нэгдээд байдаг. Тэгээд явдаггүй шалтгаан юундаа байдаг юм бэ гэх мэт ийм зүйлүүд хаягдсан байна. Лүндээ дарга Төрийн байгуулалтын байнгын хороонд тогтоолын төсөл оруулж ирэхдээ хариуцлагатай хандах хэрэгтэй. Үнэхээр өмнөх чуулганаар амжаагүй юмыг дараагийн чуулгандаа оруулаад бодлогын шинжтэй зүйлүүдийг зайлшгүй оруулах хэрэгтэй шүү дээ. Одоо бизнес эрхлэгчид нь Жижиг дунд үйлдвэрийг дэмжих тухай хуулийг энэ хаврын чуулганаар хэлэлцээд амжсангүй намар орох болох уу гэж байтал намрын чуулганы жагсаалтад орохгүй хасахаар хүн юу гэж бодох вэ? Хөрөнгө оруулалтын банкны тухай хуулийг баахан яриад тэгээд намрын чуулганаар орохыг хассан мэтээр харагдвал хүн юу гэж ойлгох вэ? Манай бизнес санхүүгийнхэн юу гэж ойлгох вэ гэх мэтээр ойлгомжгүй байдлыг манай Их Хурал өөрсдөө бий болгож болохгүй. Би тийм учраас ийм саналтай байна, энэ хуулиудыг зайлшгүй жагсаалтад оруулах хэрэгтэй. Энэ зарчмын ач холбогдолтой хуулиуд байхгүй юу даа. 
Д.Лүндээжанцан: Нэг асуулт байна түүнд нь хариулъя. Жижиг дунд үйлдвэрийг хуулийг би батлагдсан гэж бодоод байгаа шүү дээ, ингээд батлах гээд эцсийн хэлэлцүүлэг рүүгээ явчихсан. Тэгвэл мэдээллийн дутуу байдал байгаа юм байна. Түүнээс орох ёстой хууль. Энэ чинь бас одоо батлагдаад одоо эцсийн мөчид хэдэн олон юм батлагдах гээд байгаа шүү дээ, хүлээгдэж байгаа би түүнд нь. Ойлголоо. Хөрөнгө оруулалтын банкны тухай хуульд бол Байнгын хорооноос нь санал ирсэн юм уу? Ирээгүй, Байнгын хорооны саналыг ер нь түшсэн. Байнгын хороон дээр нь юмаа мэдэж байгаа байхгүй юу. Бид Төрийн байгуулалтын байнгын хороо хар хүний төлөө шар хүн гэдэг шиг гарцаагүй зүйлүүд дээр анхаарал тавиад үүнийг оруулаагүй, үүнийг санал хураагаад шийдчихэж болох байх. Би яагаад 16 зүйлийг эхлээд оруулж ирэхийг дэмжиж байгаа вэ гэхээр бусад 17 дээр голдуу 23, 24 зүйл ордог юм байна. 22-23 асуудал, түүнээс зоогоод дараа нь хэрэгждэггүй байхгүй юу. Нийслэлийн эрх зүйн байдлын хуулийг тавих гэхээр өмнө нь бас ороод ирсэн бас хэлэлцүүлгийн шатандаа байгаа. Энэ бол тэртээ тэргүй гардаг жамаараа гарчих хуулийг заавал давхардуулж тавиад яах вэ, харин Үндсэн хуулийн нэмэлт, өөрчлөлт, 3 сонгуулийн хууль, Улс төрийн намын хууль бол бодлогын том асуудал орж ирж Ардчилсан намын бүлэг, Ардын намын бүлгээс саналууд орж ирсэн учраас үүнийг хүндэтгэж оруулж үзэж тавьж байгаа юм гэдгийг хэлэхийг хүсэж байна. 
Биеэ өмөөрөх юм байхгүй бид чадлаараа манай зөвлөх Байнгын хороодын дарга нартай дахин уулз, гишүүдээс санал ав, бүлгүүдтэй уулз, тэргүүлэх чиглэлүүдийг гарга Байнгын хороо болгоноос юм гарга. Харамсалтай нь хүсэл их байна өргөн мэдүүлэгдсэн юм байдаггүй. Намрын чуулганы хэлэлцэх асуудлын төлөвлөгөөнд нь тавьчихдаг, нөгөөдөх нь тасардаг ийм нөхцөл байдлууд байгаа учраас бол татварын багц хуулийг бид оруулж өгч байгаа. Энэ бол олон түмний хүсэн хүлээж байгаа юм гэж ойлгож байна. Хөдөлмөрийн хуулийг оруулж өгч байна, энэ бол бас том дорвитой зүйлүүд хэрвээ гаргаж чадвал цөм дорвитой зүйлүүд байгаа юм. Харин жижиг дунд үйлдвэр энэ хаврын чуулганд үнэхээр амжихааргүй бол бид үүнийг санал хураалгаад оруулаад өгье гэж ингэж бодож байна. Одоо Энхболд дарга, Хөрөнгө оруулалтын банкаар санал хураах гэж байна шүү дээ. Би түүнийх нь талаар мэдлэг мэдээлэл муутай хүн. 
М.Энхболд: Баярлалаа. Тэгэхээр чуулган өндөрлөх үед бид нарын анхаарал тавих ёстой шийдвэрийн төсөл дараагийн чуулганаар хэлэлцэх асуудлын жагсаалтыг батлах асуудал байгаа юм. Хэдийгээр бид нар олон хуультай ажил давчуу байгаа ч гэсэн үүн дээрээ нэлээн ач холбогдол өгөх ёстой. Нийтдээ 160 гаруй хуулийн төслийн санал холбогдох байгууллагуудаас ирсэн. Тэгэхдээ өргөн бариагүй хууль нэлээд их байгаа. Би жишээ нь, Д.Эрдэнэбат гишүүний хэлж байгаа Хөрөнгө оруулалтын банкны хууль, Жижиг дунд үйлдвэр үйлчилгээний дэмжих тухай хууль гээд эд нарыг энд оруулахад болохгүй юм байхгүй байх гэж бодож байгаа юм. Энэ бол хэлэлцэх эсэхүүд Их Хурал дээр шийдэгдсэн. Хөрөнгө оруулалтын банк ажлын хэсэг нь хуралдахгүй, ажлын хэсэг нь асуудлаа эцсийн болгож чадахгүй байгаагаас эцэслэж батлахгүй байгаад байгаа. Жижиг дунд үйлдвэр үйлчилгээг дэмжих тухай хуулийг үнэн хэрэг дээрээ манай Байнгын хорооноос болж энэ чуулганд багтахгүй болсон. Энэ хуулийн төсөлд агентлаг байгуулна гэсэн үг оруулчихсан байсан дээр нь бид нар үүний өмнөхийн өмнөх  хурал дээр нэгдсэн ойлголтод хүрч чадаагүйгээс ингээд хойшлогдсон байгаа юм. Би хоёр хуулийн санал хэлмээр байгаа юм. Энэ ирсэн саналуудыг дотор нь үзээд байхад Хууль зүйн байнгын хороо, Засгийн газраас зарим гишүүдээс ирсэн бусад төрийн бус байгууллагуудаас санал болгож яриад байгаа хоёр хууль байгаа юм. Энэ хоёр хуульд бас нэг нэмэлт, өөрчлөлт оруулах тухай асуудлыг нь Их Хурал авч үзэхгүй бол өмнөх парламентын үед батлаад соёрхоод эцсийн найруулга сонсоогүй гэдгээрээ дахин эргэж анхнаас нь хэлэлцэж яваад баталсан хоёр парламент дамжсан Эрүүгийн хууль, Зөрчлийн тухай хууль байгаа юм. Энэ хоёр хуулийн нэмэлт, өөрчлөлтийн асуудал Засгийн газрын жагсаалтад орсон байгаа, Ардчилсан намын бүлгийн жагсаалтад орсон байгаа, Хууль зүйн байнгын хорооны жагсаалтад орсон байгаа, бас төрийн бус байгууллагуудаас Их Хурлын холбогдох Байнгын хороо, удирдлагуудад санал бодлоо тавьсан. Энэ дагуу боловсрогдож байгаа, хийгдэж байгаа зүйлүүд нэлээн байгаа. 
Ажлын хэсгүүд байгуулагдаад төслийн анхны шатандаа боловсрогдсон санал авахаар хийгдэж байгаа ийм зүйлүүд нэлээн байгаа юм. Тийм учраас би Лүндээжанцан даргыг Эрүүгийн хуульд нэмэлт, өөрчлөлт оруулах тухай хуулийн төсөл, Зөрчлийн тухай хуульд нэмэлт, өөрчлөл оруулах тухай хуулийн төслүүд энэ хоёрын нэмэлт, өөрчлөлт оруулах асуудлыг ярихаар дагаж тодорхой хуулиуд яригдах байх. Энэ  хоёрыг хуулийг энэ жагсаалтад нэмж оруулж санал хурааж дэмжиж өгөөч гэсэн саналыг гаргаж байна. 
Д.Лүндээжанцан: 22, 23-аас наашгүй болчих гээд байна. Энэ Амарзаяа гишүүний баригдаад шатандаа яваа тийм үү, Төсвийн албаны эрх зүйн байдлын тухай хууль гэж байна, нөгөөдөх нь Төрийн болон орон нутгийн өмчийн хөрөнгөөр бараа ажил, үйлчилгээ худалдан авах тухай хууль. Ийм хуулиуд олон байна, тэгээд яах вэ бүгдээрээ. Тэрийг заавал оруулах уу? Бид эргэлзсэн юм. Иймэрхүү өргөн баригдсан, бас тэгээд яаж байгаа хуулиуд олон байна. Тэгэхээр би намрын чуулганы хэлэлцэх асуудлын жагсаалт дотор гарцаагүй ач холбогдол өгөөд нэн тэргүүнд хэлэлцэнэ гэсэн хуулиудаа оруулах шаардлага байна шүү дээ. Жишээ нь, сая Жижиг дунд үйлдвэр үйлчилгээний хуулийг олон талаас санал гаргаад энэ хаврын чуулганд амжаагүй учраас үүнийгээ оруулъя. Дээр нь Зөрчлийн хууль, Эрүүгийн хуулийн өөрчлөлтүүдийг оруулъя. Хөрөнгө оруулалтын банкны хуулийг оруулъя. Нийслэлийн эрх зүйн байдлын хуулийг Хаянхярваа даргаа, юу гэж үзэх үү? Заавал жагсаалтад яваг уу. Тэртээ тэргүй энэ намар эхэнд батлагдана гэж бодоод байгаа байхгүй юу. Заавал бичих ёстой гэвэл бичье. Холилдоод явж байгаад. Төсвийн албаны эрх зүйн байдлын хуулиа түр зуур орхивол яасан юм бэ, Төрийн болон орон нутгийн өмчийн хөрөнгөө бараа ажил, үйлчилгээ худалдан авах хуулиа оруулъя тэгэх үү? Тэгээд 22, 23 дээр бид нар тогтоох гээд байгаа шүү дээ, яг зовлон байна нөхөд минь. 
Нямаагийн Энхболд гишүүн. 
Н.Энхболд: Энэ яг жагсаалт гарахаар нэг юм анхаарч хардаг юм. Тийм учраас өмнө нь би жишээ байсан билүү, тогтоолоо хавсралтаа гаргаад хоёр дахь хавсрал дээрээ хэлэлцүүлгийн шатанд байгаа хүмүүс хараад энэ чинь ийм байгаа юм байна, тэртээ тэргүй хэлэлцэгдэх юм байна гээд харахаар тийм байдлаар гаргавал хуулиар хорьсон юм байна уу, үгүй юу. Өмнө нь би тэгж гарч байсныг санахгүй байна, гэхдээ нээрээ гаднаас хараад хүн уншаад сая Д.Эрдэнэбат даргын яриад байгаа юмнууд байна шүү дээ. Тэрийг чинь мэдэх нь мэднэ, мэдэхгүй нь нөгөөдхийг чинь хасаад хаячихсан байна, больчихсон байна гээд асуудлууд гардаг юм. Энэ талаас нь Байнгын хорооны ажлын алба, Байнгын хорооны дарга бодож үзвэл яасан юм бэ. 
Хоёрдугаарт сая 5 дугаар сарын 31-ний өдөр Үндэсний аюулгүй байдлын зөвлөл хуралдаад тэгээд 6 дугаар сарын 06-ны өдөр зөвлөмж гаргаж манай яаманд ирүүлсэн. Үүн дээр Зэвсэгт хүчний өмнө тулгараад байгаа асуудлуудыг шийдэх талаар ярилцаад хэд хэдэн зөвлөмжүүд гаргасан юм. Тэр нь зарим нь тусгайлан хууль гаргахгүйгээр хэрэгжээд явж болох зүйлүүд байгаа. Зарим нь ялангуяа нэг асуудал зориуд аюулгүй байдлын гишүүд санал нэгдээд ийм зөвлөмж өгье гээд манай яам тэр хуулийнхаа төслийг боловсруулаад эргээд аюулгүй байдлын ажлын албанд санал авах гээд өгчихсөн байгаа. Боловсруулахдаа зөвлөмж гарахдаа хурдавчилсан дэгээр хэлэлцэх, яаралтай дэгээр хэлэлцэх ийм журмын дагуу болж өгвөл хаврын чуулганаар амжуул гэсэн, харамсалтай нь амжсангүй. Тэр юун тухай хууль вэ гэхээр Засгийн газрын тусгай сангуудын тухай хуульд нэмэлт, өөрчлөлт оруулаад Зэвсэгт хүчний хөгжлийн сангийн тухай хуулийг шинэчлэх тухай ийм асуудал байгаа юм. Ер нь бол өөрөө хоорондоо холбоотой, нэг нь хууль нь боловсрогдоод нөгөөдөх нь өөрчлөлт ороод явах үүний ач холбогдол нь юунд байгаа юм бэ гэхээр сүүлийн жилүүдэд олон жил Зэвсэгт хүчин Батлан хамгаалах салбарт хөрөнгө мөнгөний хөрөнгө оруулалтын дутагдалтай явж ирсэн асуудлыг тодорхой хэмжээгээр салбарын өөрийнх нь ялангуяа гадаад хамтын ажиллагааны шугамаар явуулж байгаа үйл ажиллагааны хүрээнд энэ салбарт зэвсэгт техникийн шинэчлэл хийх, өнөөдөр тулгамдаад байгаа асуудлуудаа шийдвэрлэх боломж олгох гарц байна гэж үзээд тийм хуулийн төсөл боловсруулж байгаа юм. Би дахиад хэлэхэд, өргөж амжаагүй ч гэсэн зөвлөмж нь гарчихсан манайх хуулийнхаа төслийг боловсруулаад ажлын албанд Ерөнхийлөгчийн Тамгын газар санал авах гээд өгчихсөн байгаа юм энэ салбарын хувьд бол. Үүнийг би Байнгын хорооныхоо гишүүдийг жагсаалтад оруулж өгөөч гэж хүсэх байна. Зундаа гэж ойрын үед боловсруулж дуусаад өргөн мэдүүлэхэд хавар хэлэлцчихвэл энэ том юм байхгүй, зарим тодорхой өөрчлөлтүүд нэмэлт хийчихвэл. 
Д.Лүндээжанцан: Та томьёоллоо бич, Засгийн газрын тусгай сангийн тухай хуульд гэхдээ Зэвсэгт хүчин гэж наадах чинь орохгүй шүү дээ, ямар агуулгыг нь бичих биш тусгай сангаараа явна. Би уншъя гишүүдээ. Засгийн газрын тусгай сангийн хуульд нэмэлт, өөрчлөлт оруулах асуудлаар хоёр бүлэг юу гэж бодож байгаа юм бэ, би саналын юундаа оруулаад унших уу? Хаянхярваа дарга, Д.Эрдэнэбат даргаа. Ер нь бид хэд шийднэ шүү. Яг яаж байгаа хүмүүс нь байж байна. Байнгын хороодтой зөндөө ярьсан. Тэгвэл би уншлаа, Д.Эрдэнэбат даргаа та сонсож бай би эхнээс нь унших гээд байна шүү дээ, пад гээд санал хураалгах гээд байгаа байхгүй юу угаасаа Их Хурал дээр ороод яг тийм юм болно. Их Хурал дээр шинээр нэмж санал хураалгах тухай асуудал байдаггүй. Батлах уу, үгүй юу гэдгээр хураадаг. Ийм учраас бид Байнгын хороодоос зарим нь ийм жижиг юм орсон байхад манай энэ нүсэр том юм ороогүй байна гэдэг. Байнгын хороодоос нэг юм оруулах гэж жижиглэсэн зарим саналууд орж ирж байгаа байхгүй юу. Тэрийг бас зөв ойлгоорой. Ингээд би уншъя. 

Монгол Улсын Их Хурлын 2018 оны намрын ээлжит чуулганаар хэлэлцэх асуудлын тухай 
Монгол Улсын Их Хурлын тухай хуулийн 15 дугаар зүйлийн 15.2 дахь хэсгийг үндэслэн Монгол Улсын Их Хурлаас ТОГТООХ нь:
1.Монгол Улсын Их Хурлын 2018 оны намрын ээлжит чуулганаар дараахь асуудлыг хэлэлцэхээр төлөвлөсүгэй: 
1/Монгол Улсын 2019 оны төсвийн тухай хуулийн төсөл;

2/Нийгмийн даатгалын сангийн 2019 оны төсвийн тухай хуулийн төсөл;
3/Эрүүл мэндийн даатгалын сангийн 2019 оны төсвийн тухай хуулийн төсөл;
4/“Төрөөс мөнгөний бодлогын талаар 2019 онд баримтлах үндсэн чиглэлийг батлах тухай” Монгол Улсын Их Хурлын тогтоолын төсөл;
5/Татварын ерөнхий хууль /Шинэчилсэн найруулга/-ийн төсөл;

6/Аж аж ахуйн нэгжийн орлогын албан татварын тухай хууль /Шинэчилсэн найруулга/-ийн төсөл;
7/Хувь хүний орлогын албан татварын тухай хууль /Шинэчилсэн найруулга/-ийн төсөл
8/Хөрөнгө оруулалтын банкны тухай хуулийн төсөл; 

9/ Монгол Улсын Үндсэн хуульд оруулах нэмэлт, өөрчлөлтийн төсөл;

10/Монгол Улсын Их Хурлын сонгуулийн тухай хуулийн төсөл;
11/Аймаг, нийслэл, сум, дүүргийн иргэдийн Төлөөлөгчдийн Хурлын сонгуулийн тухай хуулийн төсөл;
12/Монгол Улсын Ерөнхийлөгчийн сонгуулийн тухай хуулийн төсөл;
13/Улс төрийн намын тухай хуульд нэмэлт, өөрчлөлт оруулах тухай хуулийн төсөл;

14/Хөдөлмөрийн тухай хууль /Шинэчилсэн найруулга/-ийн төсөл;

Улс төрийн намын хуулийн өмнө талд Нийслэлийн эрх зүйн байдлын тухай хуулийн төсөл, дараа нь Улс төрийн намын тухай хуульд нэмэлт, өөрчлөлт оруулах тухай хуулийн төсөл.

Дараа нь, Хөдөлмөрийн тухай хууль /Шинэчилсэн найруулга/-ийн төсөл;

Дараа нь, Жижиг дунд үйлдвэр, үйлчилгээг дэмжих тухай хуулийн төсөл;

Дараа нь, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн төсөл; 
Дараа нь, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төсөл; 
Дараа нь, Ус бохирдуулсны төлбөрийн тухай хуульд нэмэлт, өөрчлөлт оруулах тухай хуулийн төсөл

Дараа нь, Эрүүгийн хуульд нэмэлт, өөрчлөлт оруулах тухай хуулийн төсөл; 
Дараа нь, Зөрчлийн тухай хуульд нэмэлт, өөрчлөлт оруулах тухай хуулийн төсөл; 
Дараа нь, Согтуурах, мансуурах донтой хүнийг захиргааны журмаар албадан эмчлэх тухай хуулийн төсөл;
Дараа нь, Нөхөн үржихүйг дэмжих зохицуулалтын тухай хуулийн төсөл үүнийг арай урагш нь аваачаад Хөдөлмөрийн хууль нийгмийн салбарт оруулна шүү. Ингээд хамгийн сүүлд 20 болж байна уу бусад гэж. 
2.Хэлэлцүүлгийн шатанд байгаа болон Монгол Улсын Ерөнхийлөгч, Монгол Улсын Их Хурлын гишүүд, Монгол Улсын Засгийн газраас Улсын Их Хуралд өргөн мэдүүлсэн энэ тогтоолын 1-д зааснаас бусад хууль, Улсын Их Хурлын бусад шийдвэрийн төслүүдийг Монгол Улсын Их Хурлын 2018 оны намрын ээлжит чуулганаар хэлэлцүүлэх  асуудлыг тухай бүрд нь шийдвэрлэж байхаар тогтоосугай. Гишүүдийн санаачилсан хууль хэлэлцүүлгийн явцад нээлттэй байна шүү дээ, тийм үү, үгүй юу. 
3.Монгол Улсын хууль тогтоомжийг 2020 он хүртэл боловсронгуй болгох үндсэн чиглэл, Монгол Улсын Засгийн газрын 2016-2020 оны үйл ажиллагааны хөтөлбөрийг хэрэгжүүлэхтэй холбогдсон хууль, Улсын Их Хурлын бусад шийдвэрийн төслийг хууль санаачлагчаас өргөн мэдүүлбэл намрын ээлжит чуулганы хэлэлцэх асуудлын дараалалд оруулахыг Улсын Их Хурлын дарга /М.Энхболд/-д зөвшөөрсүгэй.
4.Монгол Улсын Их Хурлын 2018 оны намрын ээлжит чуулганаар хэлэлцэх асуудлын бэлтгэл хангахыг Монгол Улсын Их Хурлын Байнгын хороод, Монгол Улсын Их Хурал дахь намын бүлгүүд, Монгол Улсын Засгийн газар /У.Хүрэлсүх/, Монгол Улсын Их Хурлын Тамгын газар /Ц.Цолмон/-т тус тус үүрэг болгосугай. Ийм тогтоолын төслийг намрын чуулганаар хэлэлцэх асуудлын тухай тогтоолын төслийг Улсын Их Хурлын хуралдаанд оруулъя гэсэн саналаар санал хураалт явуулъя. Санал хураалтыг тасалъя. Дарааллыг бид оруулъя. 

Санал хураалтад 12 гишүүн оролцож, 91.7 хувийн саналаар санал дэмжигдэж тогтоолын төсөл дэмжлээ. 
Энэ асуудлаар чуулганд оруулна. Би өөрийгөө илтгэгчээр томилоод бай болно доо. Өнөөдрийн Байнгын хорооны хуралдаанаар хэлэлцэх асуудал дууссан тул хурал хаасныг мэдэгдье. Даргын зөвлөл хуралдах юм байна, дараа нь чуулган хуралдана гэсэн билүү өнөөдөр. 
Дууны бичлэгээс буулгасан:

